
                               სატელევიზიო მონიტორინგი 
	
                     სამშაბათის, 27 თებერვლის მთავარი მოვლენები: 
საერთაშორისო საზოგადოებრიობის მობილიზება ტატუნაშვილის საქმეზე	3
რამდენად არის დაცული ქართველ სამხედროთა პირადი მონაცემები („კურიერი“)	17
მერია და ბაზრობის ადმინისტრაცია დაზარალებულთა პრობლემების მოგვარებაზე მუშაობენ	20
თავშეყრის ადგილების სავალდებულო დაზღვევა	24
გაერო საქართველოს სთხოვს, ჩაბუქი საქმის განხილვამდე თურქეთს არ გადასცეს	26
პრემიერის შემდეგ მოსამართლეთა გადანიშვნის პროცესს მესამე სექტორიც აკრიტიკებს	27
„ცენტრ პოინტის“ დაზარალებულთა აქცია მთავრობის ადმინისტრაციასთან	28
ირაკლი კობახიძე იორდანიის სამეფოს სენატის პრეზიდენტს შეხვდა	28
ომბუდსმენის რეკომენდაციების განხილვამ პარლამენტში მწვავე კამათი გამოიწვია	29
ტ/კ „იბერიას" ჟურნალისტები ამერიკის საელჩოში იმყოფებოდნენ	32
გიორგი სანაიას ოჯახი მკვლელობის საქმეზე გამოძიების ხელმეორედ ჩატარებას ითხოვს	32
პოლიციელის სიტყვიერი შეურაცხყოფა 1000-დან 4000 ლარამდე თანხით დაისჯება	34
შსს-ს გენინსპექციაში შესული 12 000-მდე განაცხადიდან ძირითადად ის საჩივრები დააკმაყოფილდა, რომელთა ავტორები თავად სამართალდამცავები იყვნენ	36
ბათუმში ნაციონალებმა ბიძინა ივანიშვილის წინააღმდეგ აქცია გამართეს	37
არმაზ ახვლედიანი ბათუმში „ჰილტონის" გვერდით მიმდინარე მშენებლობას აპროტესტებს	38
„ქართული ოცნება“ ვანისა და ხონის მაჟორიტარულ ოლქში კანდიდატს დაახლოებით 2 კვირაში შეარჩევს	39
ადვოკატები გაგი მოსიაშვილი და მერაბ ჩიქოვანი საადვოკატო საქმიანობაში ხელის შეშლაზე საუბრობენ	41
გლდანში „ლიბერთი ბანკი“ დააყაჩაღეს	42
ყოფილ პოლიციელს რვა წელი მიუსაჯეს	43
საქართველოში საერთაშორისო ბრენდ „რამადას" პირველი სასტუმრო „რამადა ენკორ თბილისი“ გაიხსნა	43
გუდიაშვილის მოედნის სარეაბილიტაციო სამუშაოები დღეს დაიწყება	44
კალაძის მერობის 100 დღესთან დაკავშირებით ნაციონალები მერიასთან შეიკრიბნენ	45
„ახალი საქართველოს" წევრმა აუდიტის სამსახურში წერილი შეიტანა	46
იუსტიციის სამინისტროში ახალი მობილური აპლიკაციის პრეზენტაცია გაიმართა	46
ტატუნაშვილის თემა „არჩევანში“ (რ2)	47

ცხინვალის ციხეში მოკლული არჩილ ტატუნაშვილის ოჯახი ცხინვალიდან ცხედრის უმოკლეს დროში გადმოსვენებას ითხოვს. ტატუნაშვილის მამა აცხადებს, რომ წინააღმდეგ შემთხვევაში გზას ისევ გადაკეტავენ და რუსულნომრიან მანქანებს არ გაატარებენ.
გიორგი ტატუნაშვილი: ყველა უწყება ჩართულია, რომ როგორმე დროულად მოხდეს გადმოსვენება. იმათთან მოლაპარაკება ძაან რთულია, მაგრამ ჩართულია ყველა უწყება და როგორმე მოხდეს დროულად გადმოსვენება. ნაწამებია, ნატანჯია და ამის გამო აჭიანურებენ, რომ ეს არ გახმაურდეს, რომ წამებით მოკლეს ჩემი შვილი. ჩემი ერთდერთი ნატვრა ისაა, რომ დედას ცხედარი დაუბრუნონ, რომ დაიტიროს. მე ველოდები კიდევ. თუ არა და არცერთი რუსეთის მანქანა არ გაივლის ავტობანზე. 
-როდემდე აპირებთ დაცდას?
-სანამ ცხედარს არ გადმოგვცემენ“.
--------------------------------------
„კურიერის“ მთავარი გამოშვების ბოლოს გავიდა ახლადმიღებული კადრები - შს მინისტრი გიორგი გახარია ტატუნაშვილის ოჯახის წევრებს შეხვდა. 
გიორგი გახარია: ჩვენ ვაკეთებთ ყველაფერს იმისთვის, რომ ეს ტრაგიკული მოვლენა და ტრაგედია ერთი კონკრეტული ოჯახის და მთელი ქეყნის, რაც შეიძლება მალე დავასრულოთ.
---------------------------------------
ნუგზარ თინიკაშვილი (ახალგორის გამგებელი): უფრო ინტენსიური მუშაობა და მოლაპარაკებები მიმდინარეობს მიცვალებულის გადმოცემისათვის და ამავე დროს მინდა ვისარგებლო შემთხვევით და მივმართო პოლიტიკურ პარტიებს, საზოგადოებრივ ორგანიზაციებს ძალიან დიდი თხოვნით, როგორც ოჯახის სახელით, ისე მთელი საზოგადოების და ახალგორის მუნიციპალიტეტის სახელით-თავი შევიკავოთ ყოველგვარი სპეკულაციებისაგან და ამ მძიმე ვითარებით პოლიტიკური ქულების ჩაწერისაგან. არ არის ახლა ის დრო, რომ ჩვენ სიტუაცია დავძაბოთ და  სიტუაციის დაძაბვით მხოლოდ და მხოლოდ ჩვენი მტრის, ჩვენი არჩილ ტატუნაშვილის მკვლელების წისქვილზე დავასხათ წყალი“.
ცხედრის დროული გადმოცემა და მკვლელის დასჯა  ქართული კანონმდებლობით - ეს იყო ერთ-ერთი მთავარი საკითხები, რომელიც ქართულმა მხარემ გალის  ინციდენტების პრევენციის შეხვედრაზე დააყენა. სუს-ის წარმომადგენელი აცხადებს, რომ ინფორმაცია, რომელიც  ცხინვალის საინფორმაციო საშუალებებმა გაავრცელეს, რომ ტატუნაშვილის ცხედარი რუსეთის ფედერაციაშია გადაგზავნილი, სიმართლეს არ შეესაბამება. შეხვედრაზე ქართული მხარე კიდევ  ერთხელ  მოითხოვს გიგა ოთხოზორიას მკვლელის გადმოცემას. 
კახაბერ ქემოკლიძე (სუს-ი): დე ფაქტო ხელისუფლებამ დაადასტურა, რომ ცხედარი იმყოფება ცხინვალში და მხოლოდ საექსპერტო მასალები არის გაგზავნილი რუსეთის ფედერაციაში, ამიტომ არსებითად ამ მხრივ მოცემულობა არ შეცვლილა.უსაფრთხოების სამსახური, ისევე როგორც მთლიანად ცენტრალური მთავრობა აკეთებს ყველაფერს, რომ ცხედარი დაუბრუნდეს ოჯახს რაც შეიძლება მალე, ხოლო ის ორი ადამიანი, რომელიც კვლავაც იმყოფება ოკუპირებულ ახალგორში, გადმოსულები იყვნენ ცენტრალური მთავრობის მიერ კონტროლირებად ტერიტორიაზე. შევახსენებთ როგორც საერთაშორისო  ორგანიზაციებს, ისე დე ფაქტო  ხელისუფლების წარმომადგენლებს, რომ  აუცილებელია მკვლელობაში მსჯავრდებული პირის დაკავება და ცხადია, მისი  გასამართლება ქართული კანონმდებლობით. 
ჩვენ აბსოლუტურად ვაცნობიერებთ და გვესმის ოჯახის სიბრაზე და ის მძიმე მდგომარეობა, რომელიც მოცემულ მომენტში ოჯახს აქვს და ვაკეთებთ ყველაფერს, რათა ცხედარი დაუბრუნდეს ოჯახს, მოხდეს სიღრმისეული გამოძიება ამ საქმის. თუ ადგილი ჰქონდა დანაშაულს და ამასთან დაკავშირებით ბევრი კითხვის ნიშანი ცხადია გაგვაჩნია, ყველა დამნაშავე უნდა დაისაჯოს და კითხვის ნიშნებს პასუხი უნდა გაეცეს. ჩვენ გვაქვს ცხელი ხაზის მეშვეობით პერმამენტული კომუნიკაცია დე ფაქტო ხელისუფლებასთან და სხვა აქტორებთან, რომელიც ჩართულია ცხელი ხაზის მექანიზმში და ვაკეთებთ მაქსიმუმს.
თეა წულუკიანი: პრემიერ მინისტრის ხელმძღვანელობით ჩვენი ხელისუფლება ყოველწუთიერად აქტიურად მუშაობს ოკუპირებულ ტერიტორიაზე მყოფ ოფიციალურ თუ არაოფიციალურ, დე ფაქტო თუ ოკუპირებულ ტერიტორიებზე მოქმედ, საქმეში ჩართულ პირებთან იმისთვის, რომ რაც შეიძლება მალე გადმოვასვენოთ ცხედარი, რომ ჩვენ შევძლოთ, მას მივაგოთ პატივი.
ნათია მეზვრიშვილი: საქართველოს მთავრობა ყველაფერს აკეთებს,რომ  უმოკლეს ვადაში ცხედარი იქნეს გადმოსვენებული. ამისთვის ვაკეთებთ ჩვენი შესაძლებლობების მაქსიმუმს.
ნინო ლომჯარია: ცხედრის  გადმოცემის გაჭიანურება ემსახურება სწორედ იმ მიზანს, რომ ექსპერტიზამ ვერ დაადგინოს გარდაცვალების გამომწვევი მიზეზები. სამწუხაროდ, როგორც  აღვნიშნე, ესეთ ფაქტს ჰქონდა  ადგილი და მე ვვარაუდობ, რომ ამას აქვს ადგილი დღესაც. ცდილობენ ცხედრის მაქსიმალურად დამალვას. ამიტომ ვფიქრობ, რომ აუცილებელია, ალბათ, საერთაშორისო მექანიზმებითა და რეაგირების გზით მოვახდინოთ რუსეთის ხელისუფლებაზე ზეწოლა, რომ დროულად გადმოიცეს ცხედარი.
არჩილ თალაკვაძე: მოვა დრო, როდესაც დამნაშავეები იქნებიან დასჯილები. ჩვენ გავაკეთებთ ყველაფერს იმისათვის, რომ გაეცეს ამ ფაქტს სამართლებრივი პასუხი და სათანადო შეფასებები მოჰყვეს არჩილ ტატუნაშვილის თავისუფლებისა და სიცოცხლის ხელყოფას. ნუ ექნება საოკუპაციო რეჟიმს იმის იმედი, რომ არჩილ ტატუნაშილის და ოთხოზორიას შემთხვევები, სხვა შემთხვევები, სადც ადამიანის უფლებადარღვევები მოხდა, დავიწყებას მიეცემა.
--------------------------------------------------
ტატუნაშვილის საქმე არის მთავარი თემა, რაზეც ქართველი დეპუტატები ევროპარლამენტში დახურულ კარს მიღმა საუბრობენ. ქართული დელეგაციის წევრებმა ბრიუსელში შეხვედრები დაიწყეს. ქართველი დეპუტატები მიმართავენ ევროპარლამენტარებს, მომზადდეს განცხადება ან რეზოლუცია, რომელშიც საუბარი იქნება ოთხოზორიასა და ტატუნაშვილის მკვლელობებზე და ოკუპირებულ ტერიტორიებზე არსებულ ვითარებაზე.
ანა გომეში: აბსოლუტურად ვიზიარებ ქართველი დელეგატების შეშფოთებას იმ საკითხზე, რაც გასულ კვირას საქართველოს სამ მოქალაქეს შეემთხვა. ერთ-ერთი მათგანი რუსი ოკუპანტების პატიმრობაში დაიღუპა, დანარჩენი ორი კი ამ დრომდე დაპატიმრებულია. ეს საკითხი საჭიროებს სულ მცირე სრულფასოვან და დაუყოვნებლივ მხარდაჭერას ევროკავშირის მხრიდან, ვგულისხმობ ევროპარლამენტსაც და ევროპელ ლიდერებსაც და ასევე საჭიროებს ზეწოლას რუსეთზე, რომ მათ გაათავისუფლონ დანარჩენი 2 მოქალაქე. ეს ნათელს მოჰფენდა, თუ რა მოხდა რეალურად და რა გარემოებაში გარდაიცვალა ერთ-ერთი მათგანი. საჭიროა მტკიცე ზეწოლა, რომ დასრულდეს უკანონო ოკუპაცია. ჩვენ არ გვსურს ვითარების ესკალაცია, არ გვინდა ომი, მაგრამ აუცილებელია, რომ ჩვენი მხარდაჭერა ისმოდეს. სამწუხაროდ, წელს ჩვენ აღვნიშნავთ სამხრეთ ოსეთისა და აფხაზეთის უკანონო ოკუპაციის 10 წლისთავს. ვფიქრობ, ნამდვილად ადექვატური იქნება, რომ ევროპარლამენტმა მიიღოს რეზოლუცია, რომელიც კიდევ ერთხელ დაადასტურებს ჩვენს სოლიდარობას ქართველი ხალხისადმი. ეს ასევე მნიშვნელოვანია იმ თვალსაზრისით, რომ ყველასთვის გასაგები იყოს, რომ საქართველოს ევროპის ქვეყნების პოლიტიკური ლიდერების მხარდაჭერა აქვს 
კლერ მუდი: ნამდვილად სერიოზული საქმე და ამავდროულად შოკისმომგვრელი შემთხვევაა. ტატუნაშვილი გარდაიცვალა გაურკვეველ გარემოებაში, ამიტომ ჩვენ, როგორც ევროპარლამენტარებს, გვინდა ვიცოდეთ, რა მოხდა. სუფთა ადამიანური საკითხია ისიც, რომ ცხედარი ოჯახს უნდა დაუბრუნდეს. ხელისუფლებას შეუძლია გამოიძიოს სათანადოდ, რა ვითარებაში დაიღუპა ეს ადამიანი. მინდა მივუსამძიმრო მის ოჯახს. კიდევ ორი მოქალაქეა დარჩენილი, რომლებსაც უნდა შეეძლოთ სახლში მშვიდობით დაბრუნება. მნიშვნელოვანია, რომ უზრუნველვყოთ, სათანადოდ ჩატარდეს გამოძიება, სათანადო შედეგის მისაღებად.
რაც შეეხება რეზოლუციას, არსებობს ბევრი შესაძლებლობა. დაველაპარაკები ჩემს კოლეგებს. 10 წელი სრულდება აგვისტოს ომიდან და არსებობს ლეგიტიმური მიზეზი, რომ ვიმოქმედოთ. პირადად მე ასეთ გზას მხარს ვუჭერ.
თამარ ჩუგოშვილი: ყველა ევროპარლამენტართან, რომელთანაც ჩვენ საუბარი გვაქვს, ვსაუბრობთ ტატუნაშვილის საქმესთან დაკავშირებით, მის გარდაცვალების ფაქტთან დაკავშირებით და ამ დეპუტატების მხარდაჭერა ჩვენთვის არის მნიშვნელოვანი, რომ ერთის მხრივ სამომავლოდ პრევენცია მოხდეს უფრო მეტად და მეორეს მხრივ რუსეთმა იცოდეს, რომ თითოეულ ამგვარ ფაქტს მოჰყვება შესაბამისი რეაგირება და მოჰყვება როგორც მინიმუმ საერთაშორისო საზოგადოების მხრიდან პოლიტიკური განცხადებები. 
თამარ ხულორდავა: ველოდებით მათი მხრიდან ძალიან მკვეთრ რეაქციას, იმიტომ რომ ეს არის ფაქტი, რომელზეც აუცილებელია, იყოს ადეკვატური და სათანადო დროული რეაგირება. ჩვენ ევროპარლამენტს ვთხოვთ, რომ გააკეთოს შესაბამისი განცხადება, შეიძლება ეს იყოს რეზოლუცია, რომელიც გააძლიერებს საერთაშორისო საზოგადოების მხრიდან ზეწოლას რუსეთზე.
სერგი კაპანაძე: „ევროპულმა საქართველომ“ წინა კვირაში წამოაყენა იდეა, რომ შეიქმნას ე.წ. ოთხოზორიას სია. ჩვენ ამ დღეებში დავარეგისტრირებთ ამ ინიციატივას პარლამენტში. ამ სიის შექმნა ბუნებრივია ყველაფერზე პასუხები არ იქნება, მაგრამ ეს იქნება ელემენტარული პატივისცემის გამოვლენა როგორც გარდაცვლილის ოჯახების მიმართ, ასევე თავმოყვარეობის გამოვლენა საქართველოს სახელმწიფოს მხრიდან, რომ ის ადამიანები, რომლებიც ასეთ დანაშაულებებში არიან ეჭვმიტანილი, მოხვდნენ სანქცირებულ სიაში ევროპელების  მხრიდან და მეორე, რომ მათზე არ გავრცელდეს ის შეღავათები, რომელსაც საქართველო ავრცელებს ოკუპირებულ ტერიტორიაზე მცხოვრებ ადამიანების მიმართ.
რომან გოცირიძე: ჩვენ ვხედავთ, სანქციები უკრაინასთან დაკავშირებით როგორ  მოქმედებს რუსეთზე. შოკში არიან. მათ ძალიან სერიოზული პრობლემები ელით ეკონომიკაში, მათ შორის სამხედრო წარმოების თვალსაზრისით, ამიტომ საქართველო ყოველთვის უნდა სთხოვდეს დასავლელ პარტნიორებს, რომ ოკუპირებულ ოკუპირებულ ტერიტორიებთან დაკავშირებით გამოყენებული იქნას რუსეთის მიმართ ზეწოლის მრავალი ფორმა და თუნდაც იგივე სანქციები“.
ლტოლვილთა საკითხებში გაეროს უმაღლესი კომისარი ტატუნაშვილის საკითხის ყველა შესაბამის ფორმატში განხილვას ითხოვს. საქართველოს საგარეო საქმეთა მინისტრი ფილიპო გრანდის შეხვდა. მიხელ ჯანელიძემ უმაღლეს კომისარს მიაწოდა ინფორმაცია საოკუპაციო რეჟიმის დანაშაულებრივი ქმედებების შედეგად არჩილ ტატუნაშვილის გარდაცვალებისა და საქართველოს კიდევ ორი მოქალაქის დაკავების შესახებ. გაეროს უმაღლესმა კომისარმა მწუხარება გამოთქვა მომხდარის გამო და განმარტა, რომ მნიშვნელოვანია, საკითხი ჟენევის საერთაშორისო მოლაპარაკებების ფორმატშიც განიხილონ.
მიხეილ ჯანელიძე: ადამიანის უფლებათა უმაღლესი კომისარი ითხოვს დაშვებას ოკუპირებულ ტერიტორიებზე, ასევე გამოძიებას ობიექტურს იმ ფაქტებისა, რომელიც უკავშირდება ჩვენი მოქალაქის გარდაცვალებას და რა თქმა უნდა, გამოთქვამს ასევე ამ პროცესში ჩართულობის მზაობას. მნიშვნელოვანია, რომ ადამიანის უფლებათა უმაღლესი კომისარი პირადად არის ჩართული ამ  საკითხში“.   
ტატუნაშვილის გარდაცვალების ფაქტთან დაკავშირებით ღრმა შეშფოთებას გამოთქვამს ამერიკის საელჩო. „ჩვენ ვუსამძიმრებთ არჩილ ტატუნაშვილის ოჯახს და მოვუწოდებთ პასუხისმგებელ პირებს, მათ შორის რუს სახელმწიფო მოხელეებს, რომლებიც დე ფაქტო კონტროლს ახორიცელებენ საქართველოს სამხრეთ ოსეთის რეგიონზე, სრული ინფორმაცია მიაწოდონ საქართველოს მთავრობას ამ ტრაგიკული შემთხვევის შესახებ. აშშ შეშფოთებულია საქართველოს მოქალაქეების ლევან ქუტაშვილისა და იოსებ პავლიაშვილის დაკავების ფაქტის გამო და მოუწოდებს დე ფაქტო ხელისუფლებას, დაუყონებლივ უზრუნველყოს მათი  თავისუფალი გადაადგილება ადმინისტრაციულ გამყოფ ხაზზე. აშშ მტკიცედ გამოხატავს საქართველოს ტერიტორიული მთლიანობისა და სუვერენიტეტისადმი სრულ მხარდაჭერას მის საერთაშორისოდ აღიარებულ საზღვრებში და უარყოფს რუსეთის მიერ აფხაზეთისა და სამხრეთ ოსეთის აღიარებას - ნათქვამია საელჩოს განცხადებაში.
ტატუნაშვილის გარდაცვალების სრულფასოვან და გამჭვირვალე გამოძიებას მოითხოვენ ევროპის საბჭოს საპარლამენტო ასამბლეის თანამომხსენებლები და ეუთოს საპარლამენტო ასამბლეის ადამიანის უფლებების დაცვის კომიტეტის თავმჯდომარეც. 
განცხადება გააკეთეს ჟენევის მოლაპარაკებების თანათავმჯდომარეებმა და ცხინვალს გარდაცვლილის ცხედრის ოჯახისთვის დაუყოვნებლივ გადაცემისკენ მოუწოდეს. გამჭვირვალე საგამოძიებო პროცესის მხარდასაჭერად მზადაა გაეროს ადამიანის უფლებათა დაცვის უმაღლესი კომისრის ოფისიც.
ლატვიის საგარეო უწყება შეშოთებას გამოთქვამს ოკუპირებულ რეგიონებში  ადამიანის უფლებების დარღვევის ფაქტების მიმართ და  ტატუნაშვილის გარდაცვალების გამო მწუხარებას  გამოთქვამს.
იანოშ ჰერმანი: ევროკავშირმა ამ ძალიან სამწუხარო ფაქტთან დაკავშირებით გაავრცელა განცხადება. მე პირადად ვუსამძიმრებ ტატუნაშვილის ოჯახს და ყველას, ვისაც ეს ამბავი ეხება. რაც შეეხება ევროკავშირის პოზიციას, ეს საქმე ჩვენს შეშფოთებას და წუხილს იწვევს. ველოდებით, რომ დე ფაქტო ხელისუფლება დაკავებულ ორ მოქალაქეს საქართველოს მიერ კონტროლირებად ტერიტორიაზე დაბრუნების საშუალებას მისცემს. ასევე ველოდებით, რომ დე ფაქტო ხელისუფლების მხრიდან განხორციელებული იქნება ყველა სხვა ზომა ამ კონფლიქტის გადაწყვეტის ხელშესაწყობად. ჩვენ ვაგრძელებთ ძალისხმევას. ევროკავშირი მხარს უჭერს საქართველოს სუვერენიტეტსა და ტერიტორიულ მთლიანობას საერთაშორისოდ აღიარებულ საზღვრებში.
სააკაშვილი ტატუნაშვილის მკვლელობაზე პასუხისმგებლობას ბიძინა ივანიშვილს აკისრებს. სააკაშვილი "ფეისბუქის" გვერდზე წერს, რომ „თბილისში ზის ხელისუფლება, რომელმაც რუსეთს ქართველი მებრძოლების სიები გადასცა. ამასთან ერთად, მთელი ეს პერიოდი წულუკიანი ჰააგის სასამართლოში საქართველოს ჯარისკაცების გამტყუნებას ლობირებს. პრეზიდენტ მარგველაშვილის თანამშრომელი ანა დოლიძე კი პირდაპირ რუსულ ორგანიზაციასთან თანამშრომლობდა ამ საკითში“, - აცხადებს სააკაშვილი და ამბობს, რომ „ამ უტყუარი ფაქტების ფონზე, ვიდრე ქვეყანას ივანიშვილი მართავს, მომავალში ახალ დიდ უბედურებას  უნდა ველოდოთ“. სააკაშვილი წერს, რომ „არჩილ ტატუნაშვილი ოკუპანტებმა გიორგი ანწუხელიძის მსგავსად წამებით მოკლეს, ის მაღალჩინოსნები კი, რომლებსაც ამ საქმის გამოძიება შეეძლოთ, ივანიშვილმა ციხეში ჩასვა“.
-----------------------------------------
„კურიერისთვის“ ტატუნაშვილის გატაცებისა და მკვლელობის ახალი დეტალები ხდება ცნობილი. კონფიდენციალური წყარო სანაკოევის ადმინისტრაციის ყოფილ თანამშრომელს და საოკუპაციო ხელისუფლების მოქმედ ძალოვანს ასახელებს, რომელიც უშუალოდ იყო ჩართული არჩილ ტატუნაშვილის დაკავებაში. წყაროს ინფორმაციით, ტატუნაშვილის დაკავებაში აქტიურად მონაწილეობდა დათო გურტიევი, სანაკოევის ადმინისტრაციის ყოფილი თანამშრომელი, რომელსაც ახლა საოკუპაციო რეჟიმის ე.წ. ძალოვნებში მაღალი თანამდებობა უკავია. ასევე წყაროს ცნობით, გურტიევი ერთ-ერთია, ვისაც დე ფაქტო სამხრეთ ოსეთის პრეზიდენტისგან ქართველებზე ინფორმაციის მოგროვება და მათი დევნა აქვს დავალებული. გურტიევის შესახებ ინფორმაცია აქვს ახალგორის გამგებელსაც, თუმცა ტატუნაშვილის კვლელობაში მის მონაწილეობას ამ ეტაპზე ვერ ადასტურებს. 
ნუგზარ თინიკაშვილი: ის ახალგორში პროკურორი თუ გამომძიებელია. ის ადამიანები, ვინც იქ მუშაობენ, ბუნებრივია ასრულებენ რუსეთის თუ სეპარატისტული ხელისუფლების დავალებებს და ბრძანებებს. ოკუპაციის შემდეგ, მთელი 10 წელია, ყველა ის პიროვნება, ვინც როდესმე რაიმე შემხებლობაში ყოფილა ძალოვან ან სამართალდამცავ სტრუქტურებთან, ყველა ამ ადამიანს აღიქვავენ, როგორც თავიანთ მოსისხლე მტრებს და ყველაზე აქვთ შურსძიების გეგმა და მიზანი“.
ახალგორში ტატუნაშვილის დაკავებამდე მასსა და ახალგორის ე.წ. პოლიციის უფროსის, ალექსანდრე ჯიოევს შორის მომხდარ დაპირისპირებაზე საუბრობს რადიო „თავისუფლების“ კორესპონდენტი. გოგა აფციაური ორ დამოუკიდებელ წყაროზე დაყრდნობით ამბობს, რომ ტატუნაშვილი, პავლიაშვილი და ქუტაშვილი სწორედ ამის შემდეგ დააკავეს და ნარკოლოგიურ შემოწმებაზე წაიყვანეს. 
გოგა აფციაური: ახალგორის მილიციის უფროსი, ვინმე საშკა ჯიოევი განსაკუთრებული სისასტიკით გამოირჩევა ახალგაზრდების მიმართ. ხშირად გადაჰყავს ე.წ. ნარკოლოგიურ შემოწმებაზე იქაური ახალგაზრდები და სასტიკად ექცევა. წამების ფორმები აქვს ხოლმე ახალგაზრდებთან მიმართებაში. ახალგორელებმა, არა მარტო ჩვენმა წყაროებმა, არამედ ძალიან ბევრმა ადამიანმა, მათი დაპირისპირება ნახა სწორედ ამ საბაჟო პუნქტთან. მეორე დღეს უკვე ეს საშკა ჯიოევი ხვდება ადამიანებს და ისინი მიჰყავს ე.წ. ნარკოლოგიურ შემოწმებაზე.    
------------------------------------------
ტატუნაშვილის ოჯახის მხარდასაჭერად ვეტერანთა ასოციაციის წევრები გმირთა მოედანზე შეიკრიბნენ. ისინი მწუხარებას გამოთქვამენ მომხდარ ფაქტთან დაკავშირებით და გარდაცვლილის ოჯახს უსამძიმრებენ. ვეტერანები არჩილ ტატუნაშვილის ცხედრის დროულ გადმოსვენებას ითხოვენ.
ედიშერ გრიგოლია:  შევუერთდებით ყველა იმ განცხადებას, რომელშიც მიმართულება იქნება აღებული იმისკენ, რომ საქართველომ უფრო მკაცრად და უფრო რეალურად განახორციელონ ისეთი ქმედებები, რომელსაც მოჰყვება ის შედეგი, რომ ასეთი შემდეგში აღარ განმეორდეს და დაუბრუნდეს ოჯახს ცხედარი.
ნუგზარ ქვარიანი:  ჩვენ გვინდა, რომ გამოვხატოთ სრული მხარდაჭერა ოჯახის მიმართ და ჩვენ ხელისუფლებას მივმართავთ, რომ ყველაფერი გააკეთონ იმისათვის, რომ  ეს ადამიანი დაუბრუნონ ოჯახს და ამის შემდეგ ჩვენ, ვეტერანები ყველაფერს  გავაკეთებთ იმისათვის, რომ ამ გაუგებრობას ავერიდოთ. 
კობა კობალაძე: ამაზრზენი ფაქტი მოხდა. ვუსამძიმრებ ყველა უთანასწორო ჭიდილში ქვეყნისთვის დაღუპული ბიჭების ოჯახებს. ჩვენი სამშობლო  ყოველთვის იქნება მოტივირებული და ორგანიზებული იმაზე, რომ თავის დროზე  ყველამ აგოს პასუხი იმ ქმედებაზე, რომელიც ჩაიდინა.
------------------------------------
მიხეილ ჯანელიძე („ქრონიკა“ 17:00): ჩვენი მიზანია, რაც შეიძლება მალე გადმოეცეს გარდაცვლილის ცხედარი ოჯახს და შესაძლებელი იყოს, რომ დროულად დადგინდეს ჭეშმარიტება. ასევე, გათავისუფლებული იყვნენ ჩვენი მოქალაქეები, რომლებიც ჯერ კიდევ საბუთების გამო ვერ ტოვებენ ოკუპირებულ რეგიონებს. ეს საკითხი არის ძირითადი განხილვის საგანი ყველა ჩემს შეხვედრებზე. გენერალურ მდივანთან ვისაუბრე ამ თემაზე ამ შემთხვევით გამოწვეულ კიდევ მეტად დამძიმებულ სიტუაციაზე. ჩვენ ყველა ერთად, თანათავმჯდომარეები, გენერალური მდივანი და ის ორგანიზაციები, რომლებიც მონაწილეობენ ჟენევის პროცესში, ხედავენ, რომ საჭირო არის საერთაშორისო მექანიზმების და ამ პროცესის გააქტიურება, რომ მოვახდინოთ პრევენცია ასეთი შემთხვევების და გადავდგათ ნაბიჯები, რომლებიც უზრუნველყოფს სტაბილურობას და კონფლიქტის მოგვარებისთვის იქნება ხელშემწყობი. ჩემი მიზანია, რომ აქ, როგორც გენერალურ მდივანთან შეხვედრისას, ასევე სხვა შეხვედრებისას მოვახდინო საერთაშორისო საზოგადოების მაქსიმალური მობილიზება. შესაბამის განცხადებებში, რომელიც გაკეთდა შესაბამისი ინსტიტუტებიდან, გამოჩნდა, რომ ყურადღება არის ამ საკითხისადმი. შეხვედრის შემდეგ ასევე განცხადება გაკეთდა ადამიანის უფლებათა უმაღლესი კომისიის ოფისის მიერ, რომელიც მოითხოვს სწრაფ და დროულ გამოძებას იმ ფაქტებისა, რომელიც უკავშირდება ამ შემთხვევას და გამოთქვამს მზადყოფნას, ხელი შეუწყოს ამ პროცესს. რაც მთავარია, ის ითხოვს დაშვებას ოკუპირებულ რეგიონებში და ეს საკითხი ადამიანის უფლებათა უმაღლესი კომისრის არის ძირითადი თემა რეზოლუციისა, რომელსაც ჩვენ წარვადგენთ ამ სესიის ფარგლებში. ჩვენი მიზანია, რომ საერთაშორისო მექანიზმები იქნას ამოქმედებული და უზრუნველყოფილი და დაშვებული ოკუპირებულ რეგიონებში. რეზოლუცია, რომელსაც ჩვენ წარვადგენთ ამ სესიის ფარგლებში, მოუწოდებს ამ შესაძლებლობისკენ, რათა დაშვებულ იქნას ადამიანის უფლებათა უმაღლესი  კომისრის ოფისი ოკუპირებულ რეგიონებში, შეფასდეს ადგილზე ადამიანების უფლებების მდგომარეობა და მოხდეს შესაბამისი რეაგირება. საერთაშორისო საზოგადოების მხარდაჭერა არის უმნიშვნელოვანესი ამ პროცესში. ჩვენ ვნახეთ ორმხრივი განცხადებები, გამოხატული პარტნიორი ქვეყნების მხრიდან და საერთაშორისო ორგანიზაციების რეაგირება. ჩვენ იმედი გვაქვს, რომ რუსეთის ფედერაცია, რომელიც არის ეფექტური კონტროლის განმახორციელებელი ოკუპირებულ რეგიონებში, ის შეასრულებს ვალდებულებებს, უზრუნველყოფს, რომ ცხედარი გადაეცეს ოჯახს, რაც შეიძლება მალე და განთავისუფლებულ იქნან ის ადამიანები, რომლებიც ჯერ კიდევ უსაბუთოდ არიან ოკუპირებულ რეგიონებში. 
-ახსენეთ საერთაშორისო მექანიზმები და ევროკავშირის მისიის ფორმატის გაზრდა ან ეუთოს მისიის საქმიანობის აღდგენა. რა პერსპექტივა აქვს ამ საკითხს? 
-ჩვენ ამ საკითხს ვაყენებთ ჟენევის ფარგლებში და სწორედ ამ შემთხვევამ კიდევ ერთხელ ხაზი გაუსვა და აჩვენა საჭიროება, რომ საერთაშორისო მექანიზმები დაუყოვნებლივ არის შესაქმნელი. ამ საკითხზე გავაგრძელებთ აქტიურ მუშაობას ჟენევის ფორმატში. რა თქმა უნდა ამას სჭირდება რუსეთის მხრიდან შესაბამისი ქმედებები. პირველ რიგში, რუსეთის ფედერაცია ბლოკავს ყველა საერთაშორისო მექანიზმს, მაგრამ ჩვენი მიზანია, რომ საერთაშორისო საზოგადოება მაქსიმალურად ჩავრთოთ ამ პროცესში და რუსეთმა შეასრულოს თავისი ნაკისრი ვალდებულებები, 2008 წლის ცეცხლის შეწყვეტის შეთანხმებით, რომლის უმნიშვნელოვანესი პუნქტი არის დეოკუპაცია ჩვენი ტერიტორიის და საერთაშორისო უსაფრთხოების მექანიზმების შექმნა.
-თქვენ გუშინაც თქვით, რომ აუცილებელია ადამიანის უფლებათა სხვა მექანიზმების დაშვებაც საქართველოს აფხაზეთის და ცხინვალის რეგიონებში. რა იგულისხმება უფრო კონკრეტულად სხვა მექანიზმებში?
-ჩვენი სურვილია, რომ გაეროს ადამიანის უფლებათა უმაღლესი კომისრის ოფისი იქნას დაშვებული ოკუპირებულ რეგიონებში და მათ ადგილზე შეისწავლონ ადამიანის უფლებების მდგომარეობა და შესაბამისი ნაბიჯები გადაიდგას, რათა საერთაშორისო შეფასებები მიეცეს ამ პპროცესს.
-გაეროს ტრიბუნიდან ახსენეთ ორი გვარი, არჩილ ტატუნაშვილი და გიგა ოთხოზორია. რა გარანტიაა, რომ ოთხოზორიას ბედს არ გაიზიარებს ერთგვარად ტატუნაშვილის საქმეც, რადგან რაშით კანჯიოღლი არის დღემდე დაუსჯელი.
-რუსეთის ფედერაციის მხრიდან და საოკუპაციო რეჟიმების მხრიდან დესტრუქციული ქმედებების გამო ვერ ხდება შესაბამისი რეაგირება, მაგრამ ჩვენ ვიყენებთ ყველა ჩვენს ხელთ არსებულ ბერკეტს და ვახდენთ საერთაშორისო საზოგადოების აზრის და პოზიციის კონსოლიდირებას, რათა რუსეთი იყოს წნეხის ქვეშ და მათზე მოახდინოს გავლენა უკვე საერთაშორისო ფორმატებში თუ ორმხრივ ფორმატებში, ან საერთაშორისო პოზიციებში, რათა მათ შეასრულონ თავის ვალდებულება. ჩვენი მიდგომა უკავშირდება რუსეთის მხრიდან თავიანთი ნაკისრი ვადებულებების შესრულების უზრუნველყოფას საერთაშორისო წნეხის მეშვეობით.
-ოპოზიცია ითხოვს, რომ შეიქმნას მაგნიტსკის სიის მსგავსი. თქვენი პოზიცია როგორია ამ კონკრეტულ ინიციატივასთან დაკავშირებით? 
-სწორედ ამაზე ვსაუბრობ, რომ საქართველოს მთავრობა აკეთებს ყველაფერს, რათა საერთაშორისო საზოგადოების მობილიზება მოხდეს ამ პრობლემატიკის გარშემო, რუსეთის აგრესიული ქმედებების წინააღმდეგ და რუსეთი გახდეს ვალდებული, შეასრულოს მათი ნაკისრი ვალდებულებები, სწორედ ამას ემსახურება ჩემი ვიზიტი. ნებისმიერი ქმედება, რომელიც გადაიდგმევა იმისკენ, რომ რუსეთის ფედერაციამ შეასრულოს თავისი ნაკისრი ვალდებულებები, არის მნიშვნელოვანი და ჩვენი დიპლომატია და ქმედებები ემსახურება ამას. ნაბიჯები, რომელიც იქნა გადადგმული პარტნიორების და საერთაშორისო ორგანიზაციების მხრიდან გასული წლის შემდეგ, არის უპრეცენდენტო და ჩვენ ვაგრძელებთ მუშაობას, რათა კიდევ უფრო მეტი წნეხი იყოს რუსეთის ფედრაციაზე, რათა მათ შეასრულონ თავიანთი ნაკისრი ვალდებულებები.

[bookmark: _Toc507567589][bookmark: _Toc507567856]რამდენად არის დაცული ქართველ სამხედროთა პირადი მონაცემები („კურიერი“)

„კურიერის“ მთავარი გამოშვების თანახმად, ტატუნაშვილის მკვლელობა კიდევ ერთხელ აქტუალურს ხდის ქართველი სამხედროების პირადი მონაცემების დაცვის საკითხს. ცხინვალის ტელევიზიით გავრცელებული კადრების შემდეგ თბილისში კვლავ აღიარებენ, რომ რუსული სპეცსამსახურებისთვის ხშირ შემთხვევაში საიდუმლო მონაცემთა ბაზებიც ხელმისაწვდომია. ძალოვანი უწყებებიდან განმარტებებს მედიისთვის მხოლოდ თავდაცვის სამინისტრო აკეთებს, სხვა უწყებებს ამ თემაზე საუბარი არ სურთ.  
ოსური მედიის ინფორმაციით, არჩილ ტატუნაშვილს თან ჰქონდა საიდუმლო დოკუმენტაცია და ქართული სპეცსამსახურების წარმომადგენლების პირადი ტელეფონის ნომრები. ქართული არმიის ოფიცერი, დავით მაყიშვილი ამბობს, რომ დოკუმენტების უმეტესობა რეალურად, რუსული სპეცსამსახურების მიერ საქართველოს კონტროლირებადი ტერიტორიიდან გატანილი ინფორმაციაა. დავით მაყიშვილის თქმით, ინფორმაციას ოკუპანტი სახელმწიფოს სპეცსამსახურები თბილისიდან იღებენ.
დავით მაყიშვილი: უსაფრთხეობის სამსახურმა უნდა აიყვანოს კონტროლზე აბსოლიტურად ყველა ის უწყება, ვისაც გააჩნია წვდომა მებრძოლების, ვეტერანების, მოქმედი ძალოვანი სტრუქტურების თანამშრომლების სიებზე და მონაცემებზე. ამ მონაცემებს მხოლოდ თავდაცვის სამინისტრო არ აწვდის ვეტერანთა დეპარტამენტს და ა.შ.  ანალოგიური მონაცემები გააჩნია ნებისმიერ სადაზღვევო კომპანიებს, სადაც დაზღვეულები არიან სამხედრო მოსამსახურეები. უწყება მათ აწვდის არა მხოლოდ მათ მონაცემებს, არამედ მათი ოჯახის მონაცემებს. ამიტომ კონტრდაზვერვამ უნდა იმუშაოს ამაზე აქტიურად.
არჩილ თალაკვაძე: თქვენ საიდან გაგიჩნდათ ეს შეკითხვა, გაუგებარია“.
გაუგებარი უმრავლესობის ლიდერისთვის ქართველი ძალოვნების პირადი მონაცემების დაცულობასთან დაკავშირებული კითხვაა. არჩილ თალაკვაძე, რომელიც უმრავლესობის ლიდერობამდე შს მინისტრის მოადგილე იყო, აღიარებს, რომ რუსული სპეცსამსახურების წინააღმდეგ ბრძოლა საქართველოსთვის საკმაოდ რთულია. 
არჩილ თალაკვაძე: ამათან დაკავშირებით ხელახალი დისკუსიის გახსნა მე არ ვიცი ვის ინტერესებში შედის, მაგრამ ჩვენ მზად ვართ, თუნდაც ამ დისკუსიის ფარგლებში გავცეთ სათანადო პასუხები იმ ადამიანებს, ვინც დღემდე სპეკულირებენ თუნდაც ცერცვაძის საქმით. რუსული რბილი ძალისგან საქართველო არ არის დაცული. ეს არის გამოწვევა, რაც ჩანს როგორც ჩვენს, ასევე საერთაშორისო ანგარიშებში. ტატუნაშვილის საქმეზეც პასუხისმგებლობა ცალსახად ეკისრება რუსეთის ფედერაციას“.
რამდენად დაცულია დღეს ყოფილი და მოქმედი ძალოვნების პერსონალური მონაცემები, რომელზეც რუსულ სპეცსამსახურებს ნადირობა აქვთ გამოცხადებული, ეს კითხვა „კურიერმა“ ვეტერანთა საქმეების სამსახურის ხელმძღვანელს დაუსვა. სამსახურის ხელმძღვანელი ვერ იძლევა გარანტიას, რომ მონაცემებს უცხო ქვეყნის სპეცსამსახურები ვერ მოიპოვებენ. ვლადიმერ იმნაძის თქმით, ინფორმაციის გაჟონვის ალბათობა არის, როგორც ეს ერთხელ მოხდა რამდენიმე წლის წინ, როცა 13 ათასი ვეტერანის მონაცემი გაურკვეველ არასამთავრობო ორგანიზაციას გადაეცა. 
ვლადიმერ იმნაძე: ვერ გეტყვით იმას, რომ ისე, როგორც მე მინდა, ეს ბაზა დაცული იყოს, თუმცა ძველ დროსთან შედარებით გარე ჩარევისგან მონაცემთა ბაზა დაცულია, მაგრამ ეს მონაცემთა ბაზა დამოკიდებულია პიროვნებებზე იმიტომ, რომ ჩვენ ვსარგებლობთ ძალიან ძველი პროგრამით, რომელიც საშუალებას აძლევს იმ ხალხს, ვისაც წვდომადობა აქვს სამსახურიდან, თავისუფლად ამოიღოს ვიღაცაზე მონაცემები. 
კახაბერ ქემოკლიძე: სამხედროების პირადი მონაცემები უნდა იყოს დაცული და სახელმწიფომ უნდა გააკეთოს ყველაფერი, რომ ეს პირადი მონაცემები იქნას დაცული ნებისმიერ შემთხვევაში, არ აქვს მნიშვნელობა, ეს იქნება გარდაცვლილი არჩილ ტატუნაშვილი თუ ნებისმიერი ჩვენი ღირსეული სამხედრო ან ყოფილი სამხედრო მოსამსახურე“.
ერთადერთი უწყება, რომელმაც „კურიერს“ ინფორმაცია მიაწოდა, თუ როგორ ხდება თანამშრომლების პირადი მონაცემების დაცვა, თვდაცვის სამინისტროა. უწყებაში განაცხადეს, რომ ამ ეტაპზე მოქმედ და რეზერვში მყოფ სამხედრობზე სამინისტროდან ინფორმაციის გაჟონვის ალბათობა არ არსებობს.
„საქართველოს თავდაცვის სამინისტროში ინფორმაციის უსაფრთხოების დაცულობის მიზნით კიბერუსაფრთხოების ბიურო პერმანენტულად ახორციელებს საქართველოს თავდაცვის სამინისტროში დანერგილი საინფორმაციო ტექნოლოგიების კონფიდენციალურობის, მთლიანობისა და ხელმისაწვდომობის შემოწმებას. სისტემის უსაფრთხოების დაცულობის შეფასების მიზანია, მოხდეს შესაბამის ინფორმაციაზე წვდომის მქონე პირების ავტორიზაციის კონტროლი." 
ირაკლი აბესაძე: სერიოზულ ეჭვს ბადებს, რამდენად არის საქართველოში დაცული ყოფილი თუ მოქმედი სამხედროების თუ სპეცსამსახურის წარმომადგენლების პირადი მონაცემები, განსაკუთრებით ჩვენი მტრული სახელმწიფოსთვის, რუსეთისთვის, თუ გავიხსენებთ „ქართული ოცნების“ მმართველობის პირველივე დღეებიდანვე რუსეთის სასარგებლოდ ჯაშუშობაში ბრალდებული პირების გათავისუფლებას, შემდგომში თუ გავიხსენებთ სპეცრაზმელების გაურკვეველ ვითარებაში სიკვდილის ფაქტს, გია ცერცვაძესთან დაკავშირებულ შემთხვევებს, ახლა უკვე ტატუნაშვილთან დაკავშირებულ შემთხვევას.
ხატია დეკანოიძე: თუ ხელისუფლება, რომელიც ჯარს და სამართლადამცავ უწყებას, სპეციალური ღონისძიებების საშუალებებს არ სცემს პატივს, რეალურად ეკეკლუცება მტერს, ოკუპანტს არ უწოდებს ოკუპანტს, ციხეში სვავს ჩვენს გმირებს და მოღალატეებს უშვებს გარეთ, ლოგიკური შეკითხვა მაქვს, როგორ არის დაცული ჩვენი ოფიცრების უფლებები? რეალურად არცერთი ოფიცერი არ არის დაცული“.
იმ უწყებაში კი, სადაც პერსპნალურ მონაცემებს ყველაზე დიდ ყურადღებას უთმობენ, ამბობენ, რომ სამართლდამცავი სტრუქტურების ინსპექტირება 2014 წლიდან ხორციელდება და ინსპექტორებს სამართლდარღვევები სხვადასხვა ძალოვან უწყებებში აღმოჩენილი აქვთ. როგორ დაიცავს სახელმწიფო საკუთარ ჯარისკაცებს რუსული დაზვერვისგან და გააუმჯობესებს თუ არა მათი მონაცემების დაცვის ხარისხს, უახლოეს მომავალში გამოჩნდება“. 

„კურიერმა“დახურულ ზონაში შესვლა მოახერხა და გადამწვარი მაღაზიები გადაიღო. ირკვევა, რომ მთავარი საეჭვო გარემოება, რომლის ახსნაც სავაჭრო ცენტრის მფლობელებს უჭირთ, ხანძრის ორი კერაა. არსებობს სათვალთვალო კამერის ვიდეოჩანაწერიც, სადაც ჩანს, რომ სამსართულიანი შენობის სარდაფსა და მესამე სართულებზე ცეცხლი ერთდროულად გაჩნდა და მალევე მთელ შენობას  მოედო.
დამწვარი სავაჭრო ცენტრის ტერიტორიაზე თბილისის მერი მივიდა. კახა კალაძე ბაზრობის ადმინისტრაციის ხელმძღვანელებს შეხვდა და კონკრეტულ გეგმაზე შეთანხმდნენ. მოვაჭრეები, ვისი საქონელიც ხანძარს გადაურჩა, სავაჭრო ცენტრის გვერდით მდებარე ტერიტორიაზე მუშაობის გაგრძლებას შეძლებენ. რაც შეეხება დაზარალებულებს, მათ ბაზრობის ადმინისტრაცია ინდივიდუალურად გაესაუბრება და მხოლოდ ამის შემდეგ გადაწყდება, როგორ მოხდება მათთვის ზარალის ანაზღაურება. 
3000 კვ.მ-ზე დაიწვა მეორადი ტანსაცმლის, საკვები პროდუქტების და თამბაქოს საბითუმო მაღაზიები. მაღაზიების მეპატრონეთა უმრავლესობას საქონელი დაზღვეული არ ჰქონდა. 
კახა კალაძე: როგორც კი ექსპერტ-კრიმინალისტები დაასრულებენ თავიანთ სამუშაოებს, მაშინვე დაიწყება დამწვარი ფართების აღდგენითი სამუშაოები. მანამდე დროებით ადამიანებს, ვისი საქონელიც გადარჩა, მიეცემათ შესაძლებლობა, გვერდით ფართებში გადაიყვანონ ეს ადამიანები, რომ ჩვეულებრივად გააგრძელონ თავიანთი საქმიანობა. როგორც ადმინისტრაცია გვეუბნება, რამოდენიმე თვის წინ მოხდა მთლიანად ელექტროობის ცვლილება და შეიძლება ითქვას, რომ ერთ-ერთი ობიექტი იყო, რომელიც გამართული იყო სახანძრო უსაფრთხოების თვალსაზრისით, თუმცა ხანძარი მაინც მოხდა და ალბათ დადგინდება მიზეზები.
ირმა ზავრადაშვილი: ვისი საქონელიც გადარჩა, ხვალვე შეუძლია გვერდზე არადაზიანებულ მხარეს ვაჭრობის გაგრძელება. რომელიც დაზიანდა და დაზარალდა, მასთან ინდივიდუალურად მოხდება მეპატრონეების დალაპარაკება და იდენტიფიცირება პრობლემის და აღდგენისთანავე საშეღავათო პერიოდის გათვალისწინებით, მხედველობაშია გადასახადები მეპატრონესთან, ექნებათ თავიანთი საქმიანობის გაგრძელების საშუალება.
----------------------------------
ხანძრისგან განადგურებული სავაჭრო ცენტრი თბილისის მერიის მაღალჩინოსნის ოჯახს ეკუთვნის. კომპანიას მერიის ზედამხედველობის სამსახურის უფროსის, გიორგი ბაგრატიონის მამა ხელმძღვანელობს. 
გიორგი ბაგრატიონი: ჩემი ოჯახის წევრები და მამაჩემი 20 წელზე მეტია, ფლობს ბიზნესს და არის კომპანიის ხელმძღვანელი. მოხდა ეს ცუდი ფაქტი. კომპანია მაქსიმალურად ეცდება, როგორც დღეს უკვე მოქმედებენ და გამოუყვეს ადგილები სხვადასხვა მოვაჭრეებს, რომ დროებით მათ ჰქონდეთ ადგილი, რომ იმუშავონ, სანამ ეს კომპანია განახორციელებს სამუშობს, რომ დაუბრუნდეს პირვანდელ სახეს, რადგან დამოკიდებულები არიან საგამოძიებო სამსახურებზე, ექსპერტ-კრიმინალისტებზე, როდის მისცემენ უფლებას იმ სამუშოების დაწყების, რომ პირვანდელ სახეს დაუბრუნდეს. დაველოდებით შესაბამის სტრუქტურებს, რომ გავიგოთ, თუ რა იყო რეალურად მიზეზი და გავიგოთ იმ ადამიანებისგან, რომლებიც კონკრეტულად მორიგეობდნენ იმ ობიექტზე გუშინ ღამე.
--------------------------------------------------
გახშირებულ ხანძრებთან დაკავშირებით კითხვები ჩნდება როგორც ოპოზიციაში, ასევე ხელისუფლებაში - 
სოფო კილაძე: ძალიან უცნაური არის დაწყებული ზაფხულიდან ამდენი ხანძარი ქვეყანაში, ძალიან. ძალიან ცუდია, ბუნებრივია. ამან დიდი ზიანი მიაყენა მთლიანად ქვეყანას და მე მგონია, რომ შეიძლება აქ დაისვას კითხვის ნიშნები, თუმცა უკვე გამოძიებამ უნდა დაადგინოს, რამდენად იყო გაჩენილი ხელოვნურად.
უდუმაშვილი: ერთხელ და სამუდამოდ უნდა დადგინდეს, რა იწვევს ამ სპონტანურ ხანძრებს დედაქალაქში. ბოლო წლების განმავლობაში ჩვენ ხომ მომსწრენი ვართ, რომ თბილისში პრაქტიკულად ყველა ბაზრობა გადაიწვა და არცერთ შემთხვევაში ჩვენ არ გაგვიგია გამოძიების შედეგები. ვიდრე არ იქნება კომპეტენტური დასკვნა, თუ რა იწვევს ამ ხანძრებს, მანამდე იქნება საფუძველი იმისა, რომ ვივარაუდოთ, რომ ეს ხანძრები ხელოვნურად ჩნდება.
ელენე ხოშტარია: არ შეიძლება, რომ მუდმივად ვიყოთ ახალი ხანძრის მოლოდინში. რაღაცით უნდა შევაკავოთ ეს. წინასწარ უნდა ვიფიქროთ, როგორ ავირიდოთ ესეთი ხანძრები თავიდან, იმიტომ, რომ ამას მოყვება ჯერ ერთი უსაფრთხოების პრობლემა და მერე უამრავი ადამიანის გაუბედურება.
ოთარ კახიძე: ამ ხელისუფლებას თავისი ცოდვები ისედაც ეყოფა, რამე რომ არ დავაბრალოთ ზედმეტი, ამიტომ გამოძიებას დაველოდოთ, ვნახოთ შედეგები და იმის მიხედვით ვიმსჯელოთ. ეხლა მთავარია, ხელისუფლებამ მოახერხოს, რომ ზარალი სწორად იყოს აღნუსხული, დათვლილი ყველაფერი და შემდგომში უნდა ნორმალური და სანდო პასუხი გაეცეს დაზარალებულებს, ვისაც დაეწვათ თავიანთი ქონება. 
ნინო ლომჯარია: სანამ ჩვენ არ გვაქვს არცერთი წინა წლების განმავლობაში მსგავსი ხანძრის გამომწვევი მიზეზები დადგენილი და გამოძიებას არ გაუცია იმ კითხვებზე პასუხი, თუ რამ გამოიწვია მსგავსი ხანძრების გაჩენა, რა თქმა უნდა ბუნებრივია, რომ ჩნდება კითხვები, ხომ არ არის ეს არა უბრალოდ შემთხვევითობა, არამედ განზრახ მიმართული ქმედება.
ნათია მეზვრიშვილი: სისხლის სამართლის კოდექსის 187-ე მუხლით არის ამ ფაქტთან დაკავშირებით გამოძიება დაწყებული, რაც ნივთის განადგურებას გულისხმობს ცეცხლის წაკიდებით. ამ ეტაპზე ინტენსიურად მიმდინარეობს საგამოძიებო მოქმედებები. შემთხვევის ადგილზე ექსპერტ-კრიმინალისტები მუშაობენ და მიზეზებთან დაკავშირებით როგორც კი რაიმე გახდება ცნობილი დამატებით, აუცილებლად გაცნობებთ.

დამწვარი ბაზრობის შენობა მეპატრონეებს დაზღვეული ჰქონდათ. ქონება სამ მილიონს უტოლდება. ამის შესახებ გუშინ გახდა ცნობილი. ბაზრობებზე სავალდებულო დაზღვევა 2 დღეში უნდა ამოქმედდეს. მთავრობის 2017 წლის 28 დეკემბრის დადგენილების თანახმად, მფლობელების მიერ მესამე პირის დაზღვევა იმოქმედებს შემდეგ ობიექტებზე: სავაჭრო ცენტრი; ბაზრობა (გარდა სასოფლო-სამეურნეო პროდუქციის რეალიზაციისათვის განკუთვნილი სპეციალური სავაჭრო ზონის ან ავტობაზრობისა); ასევე ავტოსადგომი და აირგასამართი სადგური და სასტუმრო. იმ შემთხვევაში, თუკი ბაზრობებისა და სავაჭრო ცენტრების მფლობელები სადაზღვევო პოლისს არ შეიძენენ, 1-ელ ეტაპზე 1000 ლარით, ყოველ მომდევნო შემთხვევაზე კი 5 ათასი ლარით დაჯარიმდებიან.
თინათინ სტამბოლიშვილი: ეს ის იშვიათი შემთხვევაა, როდესაც თავად მფლობელის, ანუ შენობა არის დაზღვეული თავის პასუხისმგებლობით, სამოქალაქო პასუხისმგებლობით და ასევე რამდენიმე მცირე მეწარმეს, რომელსაც იქ ჰქონდათ სავაჭრო პატარა ობიექტი, ეს მოვაჭრეებიც არიან დაზღვეულები, მათი ქონება და მარაგები არის დაზღვეული. უკვე ჩვენ მივიღეთ 3 განაცხადი. საერთო ჯამში ქონების სადაზღვევო ღირებულება არის 3 მლნ. ლარამდე. 
ირაკლი ლექვინაძე: მოცემულობა გვაჩვენებს, რომ აქ რაღაც გადაწყვეტილება საჭიროა და ვფიქრობთ, რომ თუნდაც პირველ ეტაპზე მხოლოდ სავაჭრო ცენტრებში, სადაც ყველაზე მეტი შემთხვევა დაფიქსირდა ბოლო წელს და უკვე მიმდინარე წლესაც გვქონდა ამის მაგალითი, საჭიროა მსგავსი ტიპის გადაწყვეტილება. გასული წლის პრაქტიკამაც და სამწუხაროდ გუშინდელმა დღემაც აჩვენა, რომ მსგავსი ტიპის და გადაწყვეტილება ამ კუთხით საჭიროა იმიტომ, რომ ეს უკავშირდება ერთის მხრივ ადამიანის უსაფრთხოებას, მომხმარებლების უსაფრთხოებას და მეორეს მხრივ იმ მეწარმეების უფრო მეტად დაცულობას, რომლებიც სამწუხაროდ დაზღვევის როლს და ფუნქციას ჯერ კიდევ ისე აქტუალურად არ აფასებენ, როგორც ეს მნიშვნელოვანია. ეს პირველ რიგში მოაგვარებს იმ ნაწილს, რომ ზარალის კომპენსირება სადაზღვეო კომპანიების საშუალებით იქნება შესაძლებელი. 
გიორგი ჭირაქაძე: რეგულაციებს რაც შეეხება, ჩვენ ძალიან ხშირად გვისაუბრია, რომ არის რეგულაციები, რომლების განხორციელება საჭიროა, მაგრამ ჩვენ ძალიან ფრთხილად ვეკიდებით ნებისმიერი ახალი რეგულაციის შემოღებას და მიგვაჩნია, რომ რეგულაციაზე როდესაც არის საუბარი, აუცილებელია, რომ კარგად მოხდეს დაფიქრება და ყველა მხრივ შეთანხმება. 
გია კვარაცხელია: კანონმდებლობის შესაბამისად ჩვენ პირველი მარტისთვის მზად ვიქნებით აბსოლიტურად. ჩვენი კომპანია „უნისონი“ არის, რომელმაც იმუშავა წლების განმავლობაში და ჰქონდათ ეს დაზღვევა დაახლოებით 65%-ს. პირველი მარტიდან დაზღვეული იქნება 100%-ით. ასევე მესამე პირის დაზღვევა ჯანმრთელობის კუთხითაც ხვალ მოეწერება ხელი.
ნინო კობახიძე: სადაზღვევო სააგენტო ქსელი უკვე ძალიან ბევრ ბაზრობაზე შეთავაზებების ნაწილში დადის და სთავაზობს თავიანთ მომსახურებას. თუმცა თავად მფლობელებმა აუცილებლად უნდა მოახდინონ დაზღვევა. გაიუმჯობესონ სავალდებულო პროდუქტი, რომელსაც სახელმწიფო სავალდებულო წესით ავალდებულებს, რომ შეიძინონ. ისარგებლებს და იხეირებს მეიჯარეც, დაზღვეული რისკი ექნება, რომელსაც აღარ ინერვიულებს იმაზე, რომ დაიწვას ბაზრობა, როგორ მოხდება მისი თანხების ანაზღაურება და ერთი მხრივ მფლობელიც, რომელსაც უბედური შემთხვევის გამო ან უეცარი ზეგავლენის გამო საკუთარი მატერიალური აქტივი დაეწვება ან გაუნადგურდება.
დევი ხეჩინაშვილი: ადამიანებს იქ ასიათასობით ლარის საქონელი შეიძლება ჰქონდეთ და  ამ ადამიანებს პირდაპირ უნდა ვუთხრათ - ეს მათ თვითონ უნდა  დააზღვიონ. ქონების დაზღვევა მართლა არ არის ფუფუნება, ეს არის ჩვევა, ეს კულტურა  ჩვენ არ გვაქვს და უნდა გამოვიმუშაოთ. 
კოტე სულამანიძე: ეს ვალდებულება აქვს თვითონ ბაზრობის ადმინისტრაციას, რომ მათ შეიძინონ თავისი პასუხიმგებლობის დაზღვევა და მოვაჭრეებზე არ არის ეს ვალდებულება, თუმცა ბაზრობის ადმინისტრაციის გადასაწყვეტია, ამ ხარჯს მოვაჭრის ქირაში გაატარებს თუ თავის ჯიბიდან გადაიხდის.

გაეროს წამების საწინააღმდეგო კომიტეტის მოთხოვნაა, საქართველომ არ გამოიყენოს ექსტრადირების მექანიზმი. 15 თებერვალს ჩაბუქმა კომიტეტში საჩივარი შეიტანა, რომლის მიხედვითაც მისი ექსტრადირების შემთხვევაში დაირღვევა წამების წინააღმდეგ კონვენციის მესამე მუხლით გათვალისწინებული გარანტიები. იუსტიციის სამინისტროს ცნობით, უწყებამ წერილი უკვე მიაწოდა საქართველოს მთავარ პროკურატურას და იუსტიციის სამინისტროს.
თეა წულუკიანი: კიდევ ერთხელ მინდა ხაზი გავუსვა, რომ სასამართლო თავისივე დამოუკიდებლობის ფარგლებში და საქმის მასალებიდან გამომდინარე მიიღებს იმ გადაწყვეტილებას, რომელსაც ჩათვლის საჭიროდ.
სოფო კილაძე: მე ძალიან დიდი იმედი მაქვს, რომ ყველაფერი მოხდება კანონის და წესების სრული დაცვით, ამიტომ ჯერ მე მგონი არავითარი აჟიოტაჟის საფუძველი არ არსებობს და დიდი იმედი მაქვს, რომ არც მომავალში არ იქნება.
ნინო ლომჯარია: ნამდვილად მნიშვნელოვანი იყო გაეროს მხრიდან ესეთი გამოხმაურება. მე ღრმად ვარ დარწმუნებული, რომ მისი ექსტარდირება არ უნდა განხორციელდეს, რადგან აშკარა იქნება მისი უფლებების დარღვევის ფაქტი.

მესამე სექტორში აცხადებენ, რომ ოდიოზური მოსამართლეების უვადოდ გამწესება სასამართლო სისტემაში არსებულ მდგომარეობას კიდევ უფრო გააუარესებს. 44 მოსამართლის უვადოდ გამწესების შემდეგ გუშინ მედიასთან პირველად გამოჩნდა ნინო გვენეტაძე, თუმცა განმარტებების გასაკეთებლად მზად არ აღმოჩნდა.
ნინო გვენეტაძე: მე ყველა მოსამართლის დანიშვნას დავადასტურებ ხელმოწერით, თუმცა კენჭისყრის შედეგების მიხედვით შეგიძლიათ იმსჯელოთ გადაწყვეტილების თაობაზე. 
ნაზი ჯანეზაშვილი: დანიშვნები არის ყოველთვის გარიგების საფუძველი. მე აბსოლუტურად თავდაჯერებულად ვსაუბრობ ამაზე, რადგან დარწმუნებით შემიძლია თქმა, რომ ეს დანიშვნებიც იყო გარიგების საფუძველი. ეს დანიშვნები არ იყო ვინმეს ობიექტური გადაწყვეტილება. საერთო ჯამში ვერცერთი კანდიდატი ვერ გავიდოდა და ვერ დაინიშნებოდა, თუ მის შესახებ არ იქნებოდა წინასწარი შეთანხმება იმ გავლენიან ჯგუფში, რომლებიც მოსამართლეებს ნიშნავენ. 
ეკა გიგაური: ძალიან დიდი აღშფოთების საგანია ის, რომ ოდიოზური მოსამართლეები რჩებიან სასამართლო სისტემაში და ესენი არიან ცნობილი ადამიანები და ეს ადამიანები უკვე ინიშნებიან უვადოდ. ცხადია ამ შემთხვევაშიც იმის გამო, რომ მათ ბევრი რამ აქვთ დაშავებული წარსულში, მათი მართვაც სხვადასხვა ჯგუფების მიერ იქნება უფრო მარტივი და შეიძლება ითქვას, რომ ესეც არის ზუსტად მიზეზი იმისა, რომ ეს მოსამართლეები დარჩნენ სასამართლო სისტემაში. 

ხმაურიანი აქცია მთავრობის ადმინისტრაციასთან შეხვედრით დასრულდა. სამშენებლო კომპანია „ცენტრ პოინტის“ დაზარალებულებმა პრემიერ მინისტრის სახელზე კიდევ ერთი წერილი შეიტანეს და გიორგი კვირიკაშვილს საქმით დაინტერესებისკენ მოუწოდეს. მანამდე აქციის მონაწილეებმა შენობაში შეჭრა სცადეს, თუმცა მათ პოლიციამ ამის საშუალება არ მისცა. შეკრებილების თქმით, ბოლო რამდენიმე თვეა, მშენებლობის გაგრძელებასა და სავარაუდო შუამავალ კომპანიასთან კონტრაქტების გაფორმებას ელოდებიან, თუმცა უშედეგოდ.

მხარეებმა ორმხრივი ურთიერთობები და თანამშრომლობის პერსპექტიული მიმართულებები განიხილეს. ყურადღება ეკონომიკის, განათლებისა და ტურიზმის სფეროში ურთიერთობის გაღრმავებაზე გამახვილდა.  საპარლამენტო დელეგაციის ვიზიტი იორდანიაში დასრულდა.
ირაკლი კობახიძე: ვისაუბრეთ ჩვენ ორმხრივ თანამშრომლობაზე, როგორც პოლიტიკურ, ისე ეკონომიკურ ასპექტებზე და აღვნიშნეთ, რომ არის პერსპექტივა სხვადასხვა მიმართულებით იმისათვის, რომ განვავითაროთ კიდევ უფრო მეტად ჩვენი ურთიერთოებები. ჩვენ გვაქვს კარგი და მეგობრული ურთიერთობები, თუმცა არის  ძალიან დიდი პერსპექტივა იმისათვის, რომ კიდევ უფრო გაღრმავდეს ჩვენი  მეგობრობა და ურთიერთობები.    

სახალხო დამცველის რეკომენდაციების ანგარიშის განხილვა მმართველ პარტიასა და ოპოზიციას შორის ურთიერთბრალდებების მიზეზი გახდა. სიტყვიერი დაპირისპირება კომიტეტზე მას შემდეგ დაიწყო, რაც ევროპული საქართველოს წარმომადგენელმა განაცხადა, რომ სახალხო დამცველის 2016 წლის რეკომენდაციები პარლამენტის დადგენილებაში სრულად არ აისახა და ის გაიფილტრა. ამ კონტექსტში ოთარ კახიძემ ისაუბრა რეკომენდაციებზე, რომელიც ეხებოდა ელჯიბიტი პირებს, ასევე უმცირესობებს და გარდა ამისა, ოთო კახიძემ ისაუბრა გახმაურებულ და გამოუძიებელ საქმეებთან დაკავშირებით. ოპოზიციონერის შენიშვნა და კრიტიკა მიუღებელი აღმოჩნდა მმართველი გუნდისთვის. კომიტეტზე ისაუბრეს და გაიხსენეს ნაციონალური მოძრაობის ხელისუფლებაში ყოფნის 9 წელი. დაახლოებით 1 საათის განმავლობაში დეპუტატები კამათობდნენ იმის შესახებ, თუ ვის და რა დროს იყო ადამიანის უფლებები უკეთესად დაცული, 2012 წლამდე თუ 2012 წლის შემდეგ.
ნინო ლომჯარია: პოზიტიურად შემიძლია შევაფასო ის, რომ რეკომენდაციის გაზიარების, ანუ აღიარების მაჩვენებელი მაღალია. თითქმის ყველა უწყება, თითქმის ყველა რეკომენდაციებზე, გამონაკლისია თითო-ოროლა შემთხვევა, აღიარებს, რომ ეს არის პრობლემა. ნამდვილად სამწუხარო იყო, რომ საქართველოს მთავრობის მხრიდან არ იყო წარმოდგენილი არავინ, ვინც პასუხს გასცემდა იმ შეკითხვებს, შესრულდა თუ არა ის რეკომენდაციები, რაც მთავრობის მისამართით გაიცა.
გიორგი ბურჯანაძე: გარკვეული რეკომენდაციები არ მოხვდა დადგენილებაში. გვესმის, რომ ეს არის გარკვეული პოლიტიკური დოკუმენტი, მაგრამ ჩვენ მიგვაჩნია, რომ არის რამდენიმე მნიშვნელობვანი საკითხი, რომელიც შეეხება ეფექტურ გამოძიებას. 
სოფიო კილაძე: საქართველოს პარლამენტი არ არის ვალდებული როგორც მოგეხსენებათ, არც კანონმდებლობით და არც ისე, რომ გაითვალისწინოს ყველა რეკომენდაცია, რომელიც მოდის სახალხო დამცველისგან. უფრო მეტსაც მოგახსენებთ, საქართველოს პარლამენტის წევრები არიან ადამიანები, რომლებიც თვითონ განსაზღვრავენ, ამოარჩიონ, რომელი რეკომენდაცია უნდა გაითვალისწინონ და რომელი არა.
ოთარ კახიძე: ტელეკომპანია რუსთავი 2 -ის  გენერალური დირექტორის, გვარამიას  განცხადებით, მის მიმართ განხორციელებულ მუქარაზე ხომ არ არის დასრულებული გამოძიება, რაიმე ხომ არ არსის..
სოფო კილაძე: ეხლა ჩამოვყვეთ ყველა კონკრეტულ შემთხვევას თუ რა გავაკეთოთ?
ოთარ კახიძე: ქალბატონო სოფო, თქვენ ხართ ადამიანის უფლებათა დაცვის კომიტეტის თავმჯდომარე. თქვენ არ ხართ აქ სუს-ის წარმომადგენელი. 
სოფო კილაძე: ახლა ნუ მასწავლით, მე ვინ ვარ და რა ვარ, რა, ძალიან დიდი ბოდიში, ყოველგვარ ზღვარს გადადიხარ.
ოთარ კახიძე: ასეთი მიდგომა არის მიუღებელი განსაკუთრებით იმ ფიგურისგან, რომელიც თავმჯდომარეობს ადამიანის უფლებათა კომიტეტს. ეს არის ჩემი გულწრფელი სურვილი, ქალბატონო სოფო, რომ ამ თანამდებობაზე იყოს ფიგურა, რომელსაც რეალურად აღელვებს ადამიანის უფლებები ქვეყანაში. 
სოფო კილაძე: დაწყნარდით რა. მე პიროვნულად იმდენად მახსენეთ, ეხლა ვხვდები, რომ ეს არის ძალიან კარგი ინდიკატორი ჩემთვის. თუ დისკომფორტს ვუქმნი ადამიანის უფლებების კუთხით „ნაციონალურ მოძრაობას,“ ეს მე კარგი მგონია.
ოთარ კახიძე: „ევროპულ საქართველოს“, ქალბატონო სოფო. 
სოფო კილაძე: ძველები, ახლები, ნაცები ჩემთვის ერთი ხართ სუყველა. ჩემთვის ეს კარგი ინდიკატორია, რომ იმ რეჟიმის წარმომადგენლები, რომელებიც ადამიანებს კლავდნენ, ხოცავდნენ, აწამებდნენ და ერთ უბედურებაში იყვნენ, ამ ხალხს მე არ მოვწონვარ.
სერგო რატიანი: რეჟიმის წარმომადგენლები აქ გიზით“. 
მთავარი პროკურორის მოადგილემ, გიორგი გაბიტაშვილმა რამდენიმე  მიმდინარე საქმესთან დაკავშირებით გააკეთა მედიასთან  განცხადება. გაბიტაშვილი აცხადებს, რომ მიმდინარეობს გამოძიება. სააკაშვილის ექსტრადირებასთან  დაკავშირებით მთავარი პროკურორის მოადგილე განმარტავს, რომ ყველა საჭირო დოკუმენტაცია ექსტრადირების მოთხოვნით არის გადაგზავნილი, თუმცა გადაგზავნილია თუ არა ჰოლანდიურ მხარესთან, მთავარი პროკურორის მოადგილეს არ დაუკონკრეტებია.

არხის პროდიუსერებმა, ჟურნალისტებმა და წამყვანებმა დიპლომატიურ კორპუსს მიაწოდეს ინფორმაცია ტელეკომპანიაში ბოლო პერიოდში განვითარებულ მოვლენებსა და „ომეგა ჯგუფზე" განხორციელებულ ზეწოლაზე“.
ვახო ხუზმიაშვილი: მივაწოდეთ ინფორმაცია, რომ ხელოვნურად შეიძლება გაჩერდეს ტელეკომპანია "იბერია" და ხელოვნურად შეიძლება შეიცვალოს ჩვენი სარედაქციო პოლიტიკა. ჩვენ ერთი კვირის წინ ვთქვით, რომ ხორციელდება "ომეგა ჯგუფზე" ფინანსური დარტყმა იმის გამო, რომ ვიღაცას არ მოსწონს ჩვენი მუშაობა. მივაწოდეთ ჩვენ ეს ინფორმაცია და დაგვპირდნენ, რომ შესაბამის ორგანიზაციებს და შესაბამის სამსახურებს მიაწოდებენ ჩვენს მიწოდებულ ინფორმაციას.
თამარ ურუშაძე: იყო ბევრი კითხვა. საბოლოო ჯამში დაფიქსირდა პოზიცია, რომელიც ისედაც ცნობილია ბოლო წლების განმავლობაში ჩვენი სტრატეგიული პარტნიორის მხრიდან, რომ აშშ მხარს უჭერს ქვეყანაში მედიაპლურალიზმს.

ჟურნალისტის ოჯახის წევრები ამბობს, რომ გიორგი სანაია შეკვეთილი, პოლიტიკური მკვლელობის მსხვერპლია და ჩატარებული გამოძიება თავიდან ბოლომდე ფარსია. ცნობილი ტელე-ჟურნალისტის მკვლელობის შესახებ P.S- ში გასული რეპორტაჟის და პატიმარ კოტე ციხისთავის განცახდების შემდეგ ვახო სანაია მთავარ პროკურატურაშიც გამოკითხეს.
ვახო სანაია: ყველა ის პირი, რომელიც  მოხსენიებულია კოტე ციხისთავის სატელევიზიო განცხადებებში, ყველა ამ პირის მიმართ გამოძიებას უნდა ჰქონდეს ინტერესი. ლეგიტიმაცია აქვს პროკურატურას. მისი გასაკეთებელია ეს საქმე და რატომ არის, რომ ჩვენ 17 წელია, მუდმივად ვიძახით, რომ სახელმწიფომ უნდა გააკეთოს ეს. სახელმწიფომ უნდა დაადგინოს სიმართლე. პანკისის თემა იყო ყოველთვის ერთ-ერთი ვერსია გიორგისთან დაკავშირებით ხომ, თავიდანვე, პირველივე დღეებიდანვე. რატომ? იმიტომ რომ გიორგი მუდმივად აშუქებდა პანკისის თემას. სიცოცხლის ბოლო დღეებში განსაკუთრებით. თუ დადასტურდა ის, რომ ხურცილავას და პანკისურ ჯგუფს რაღაც კავშირი ან კონტაქტი ჰქონდათ, ეს სიახლე უნდა იყოს გამოძიებისთვის. 
გიორგი გაბიტაშვილი: მიმდინარეობს საკითხის შესწავლა, რის შემდეგაც იქნება მიღებული გადაწყვეტილება.
-თამაზ თამაზაშვილმა მოგმართათ თუ არა, რომ დაიწყოს გამოძიება?
-კი, მისმა ადვოკატმა ჩვენ მოგვმართა მსგავსი შინაარსის განცხადებით.
-დაკითხულია ბ-ნი თამაზი ამ ბოლო დღეების განმავლობაში?
-არა“.
თამაზ თამაზაშვილი კოტე ციხისთავის მიერ გაკეთებულ განცხადებებს აბსურდულს უწოდებს.
ლილი გელაშვილი (ადვოკატი): ეს ერთ-ერთ ჭანჭიკია ახლა ეს კამპანია თამაზაშვილის მიმართ, რომელიც არც დღეს დაწყებულა არც გუშინ.
-ციხისთავს იცნობს ბ-ნი თამაზი?
-დეტალებს ვერ გეტყვით, მაგრამ ციხისთავს იცნობს იმ დროიდან, როდესაც დაჭერილი ჰყავდა თავად თამაზაშვილს.

1000 ლარიდან 4000 ლარამდე ან  ადმინისტრაციული  პატიმრობა 15 დღემდე ვადით. ეს არის ჯარიმა სამართადამცველის სიტყვიერი შეურაცხყოფის, კანონიერი განკარგულებისა და მოთხოვნისადმი დაუმორჩილებლობაზე.
იზრდება ჯარიმის ოდენობა წვრილმანი ხულიგნობისთვისაც,100 ლარიდან 1000 ლარამდე. 
ადმინისტრაციულ სამართალდარღვევათა კოდექსში შესაბამისი ცვლილებები  შსს-მ მოამზადა და პარლამენტს წარუდგინა. კანონპროექტით საზოგადოებრივ ადგილებში ლაძღვა-გინება, მოქალაქეებზე შეურაცმყოფელი გადაკიდება და სხვა ამგვარი ქმედება, რომელიც საზოგადოებრივ წესრიგსა და მოქალაქეთა სიმშვიდეს არღვევს, გამოიწვევს დაჯარიმებას 500-დან 1000 ლარამდე ან 15 დღემდე ვადით ადმინისტრაციულ პატიმრობას. 
ნათია მეზვრიშვილი: როდესაც პოლიციის თანამშრომელი კანონიერ მოთხოვნას მოქალაქეს სამსახურებრივი მოვალეობის შესრულების დროს უყენებს, საუბარია კანონიერ მოთხოვნაზე, თითოეული მოქალაქე ვალდებულია, პოლიციის თანამშრომელს დაემორჩილოს. არსებული სანქციები იყო ქმედების შეუსაბამო. პასუხისმგებლობა ორმხრივია, ამ შემთხვევაში სტანდარტს ვზრდით ორივე მხარეს. ერთი მხრივ ვამბობთ, რომ პოლიციელები, რომლებიც აღჭურვილი იქნებიან კამერებით, რომელიც დააფიქსირებს მოქალაქისა და პოლიციის ურთიერთობას და ეს ჩვენ თავიდან აგვარიდებს იმ კითხვის ნიშნებს, რომელიც პოლიციელთა ქმედებებთან მიმართებით, ზოგჯერ პრაქტიკაში ისმის ხოლმე და მეორე მხრივ მოქალაქეებსაც ვეუბნებით, რომ აი აქეთ, ჩვენ სტანდარტი გავზარდეთ, თქვენც ვალდებული ხართ, რომ პოლიციელთა კანონიერ მოთხოვნას დაემორჩილოთ.
ოთო კახიძე: სწორია ის, რომ სამართალდამცველებს არ უნდა აყენებდნენ შეურაცხყოფას, რა თქმა უნდა. მაგრამ ასევე, მნიშვნელოვანია ის, რომ  სამაღთალდამცველებმა არ გამოიყენონ ბოროტად მათთვის მინიჭებული უფლებები. ამიტომ აქ სწორედ ამას ვგულისხმობ, როდესაც ვსაუბრობ პროცესუალურ გარანტიებზე. მტკიცების სხვა სტანდარტი  გვჭირდება. 
დავით მათიკაშვილი: ჩვენ აუცილებლად უნდა დავიცვათ ბალანსი, ერთის მხრივ ადამიანის უფლებების დაცვით, ხოლო მეორეს მხრივ  კანონით გათვალისწინებული რეგულაციების და კანონის აღმსრულებლის, სამართალდამცველის კანონიერი მოთხოვნის შესრულების მიმართებაში.  
სოფო ვერძეული: მე ვფიქრობ, რომ მთავარი პრობლემა, რომელიც ამ კანონპროექტს და ინიციატივას აქვს, ეს არის ხედვის პრობლემა და ის პრობლემა, რომ ისევ მთავრობა ფიქრობს, რომ ძალადობრივ განწყობებთან ბრძოლა მხოლოდ რეპრესიის და კანონმდებლობის გამკაცრების გზით უნდა შეძლოს, მაშინ, როდესაც რეალურად გრძელვადიან პერსპექტივაშიც არ არის რეპრესია გამოსავალი და ეს კარგად გამოჩნდა აქამდეც.

„მოამბემ“ უწყების გენერალური ინსპექციისგან ბოლო ერთი წლის მონაცემები გამოითხოვა. სტატისტიკა აჩვენებს, რომ უწყებაში შესული 12 000-მდე განაცხადიდან ინსპექციამ ძირითადად ის საჩივრები დააკმაყოფილა, რომელთა ავტორები თავად სამართალდამცავები იყვნენ.
არასამთავრობო სექტორში შერჩევით მიდგომაზე საუბრობენ და დამოუკიდებელი საგამოძიებო მექანიზმის შექმნის საკითხს კიდევ ერთხელ ააქტიურებენ.
პოლიციელების მიმართ მხოლოდ 2017 წელს 11 740 საჩივარი დაიწერა. შსს-ს გენინსპექციაში შესული საჩივრებიდან დარღვევად მხოლოდ 1994 ჩაითვალა.  გასულ წელს დაფიქსირებული  განცხადებებიდან გენინსპექციამ არ დაადასტურა ან სხვა სტრუქტურაში გადააგზავნა 10 ათასამდე საჩივარი, დანარჩენ 2 ათასამდე ფაქტზე კი: 
„სამსახურიდან დაითხოვეს 175 სამართალდამცველი.თანამდებობიდან ჩამოაშორეს 7. თანამდებობიდან გადააყენეს 6. ჩამოაქვეითეს 5. სასტიკი საყვედური ეთქვათ 363 სამართალდამცველს. საყვედური ან შენიშვნა გამოუცხადეს 822 მათგანს,  ხოლო შედარებით მსუბუქი სანქცია დაწესდა 616 შემთხვევაში." 
პოლიციელის დისციპლინური გადაცდომის თაობაზე 10 ათასამდე  დაუდასტურებელი განცხადების ავტორები ძირითადად რიგითი მოქალაქეები არიან. გენინსპექცია პოლიციელებს სანქციებს მხოლოდ მათივე კოლეგა სამართალდამცველების განცხადებების საფუძველზე უდგენს. ასეთია არასამთავრობო ორგანიზაცია „იმესის“ წარმომადგენლის მოსაზრება, რომელიც დიდი ხანია, ამ თემას სწავლობს. უფლებადამცველი მარიამ მხატვარი ამბობს, რომ პოლიციელი სამართალწარმოების ყევლა ეტაპზე პრივილეგირებულია. 
მარიამ მხატვარი: გენინსპექცია უპირობოდ ენდობა პოლიციელის მიერ  მითითებულ ახსნა-განმარტებას და შესაბამისად, გვაქვს სიტუაცია, როდესაც პოლიცია იძიებს პოლიციელს და ამ პროცესისადმი საზოგადოების ნდობა ძალიან დაბალია.
გაგი მოსიაშვილი: პოლიციელთა მიმართ ნდობა საზოგადოების მხრდიდან არ არის მაღალი, რაც ძალიან სამწუხარო ფაქტია. ეს  გამოწვეულია თუნდაც იმით, რომ ძალიან ბევრჯერ ხდებოდა ნარკოტიკული საშუალებების ჩადების ფაქტები. 
შოთა ხურციძე: მოქალაქეები ხშირად არამიზნობრივად რეკავენ გენინსპექციაში და კონსულტაციას ითხოვენ, რაც ზრდის მომართვიანობის მაჩვენებელს. შესაბამისად, დადასტურებული და სახდელდადებული თანამშრომლების სტატისტიკური მაჩვენებელი გამოდის დაბალი. 

„ტყის ფაროსანა“, „კეთილი ხეგლეჯია“ - ამ შინაარსის პლაკატებით აჭარის მთავრობის შენობის წინ ნაციონალებმა საპროტესტო აქცია გამართეს. ისინი ბიძინა ივანიშვილის მიერ ხეების გადარგვას აპროტესტებენ. აქციის მონაწილეები სიმბოლურად „ივანიშვილის მიერ გაჩეხილი ხეების“ ტოტებით მივიდნენ. 
მურმან დუმბაძე: ვიყავი წინააღმდეგი, ვარ წინააღმდეგი, ვიქნები წინააღმდეგი ხეების მოგლეჯისა. მილიარდი ხეც რომ დარგონ და ერთი ხე არასწორად მოგლიჯონ, მაინც "ხეგლეჯიას" დაგიძახებენ. სამწუხაროა, რომ 2012 წლის პირველი ოქტომბრის გამარჯვებული ბიძინა ივანიშვილი საქართველოს ისტორიაში ჩაეწერება არა როგორც ქველმოქმედი, არამედ იგი ისტორიაში შევა "ხეგლეჯიას" სახელით. 
გია აბულაძე: საჩივრები შევიტანეთ პროკურატურაში, მოვითხოვეთ კონტროლის დაწესება იმაზე, რომ აჭარის ბუნება ყოველდღიურად ნადგურდება ბიძინა ივანიშვილის ახირებების გამო. სამწუხაროდ, არანაირი რეაგირება არ მოჰყვა ამას. პირიქით, გაიზარდა მასშტაბები. ყველაზე ლამაზი ადგილები, ტურისტული ადგილები განადგურებულია და საუკუნეები სჭირდება, რომ ის ტერიტორიები აღდგეს და დაემსგავსოს რაიმეს.
ნანული გოგიტიძე: სამი საუკუნე ოსმალეთი, თურქეთი აქ იყო და ის, რაც ამ ხეგლეჯია კაცმა გაუკეთა აჭარას, არავის არ გაუკეთებია. ხალხნო, აღშფოთებული ვარ, მე, 73 წლის ქალი, რომელსაც ძალიან უყვარს ყველა ქუჩა, ყველა ხე, მაგრამ იცოდეს, რომ დრონი მეფობენ და არა მეფენი.

ახვლედიანი პრემიერ მინისტრს და პროკურატურას მოუწოდებს, დაინტერესდნენ აჭარაში მიმდინარე მშენებლობებით და აჭარის მთავრობის საქმიანობით. ის ამბობს, რომ ადგილობრივი ხელისუფლება კორუფციულ გარიგებეშია ჩართული. რა მშენებლობა მიმდინარეობს "ჰილტონის" გვერდით, ბათუმის მერიას ინფორმაცია არ აქვს. არმაზ ახვლედიანის ბრალდებებს აჭარის მთავრობაში უპასუხეს.
არმაზ ახვლედიანი: მივმართავ აგრეთვე საქართველოს ხელისუფლებას, პრემიერ მინისტრ კვირიკაშვილს, დაინტერესდეს, რას ჩადის აჭარის მთავრობის თავმჯდომარე, ქალაქის ახალარჩეული მერი, აქაური ხელისუფლება. ეს ბატონები რა ხანია, გადავიდნენ იმ ე.წ. პოლიტიკაზე, რომ საკუთარი ჯიბეები გაისქელონ. კორუფცია ყვავის აჭარაში. მე ასეთი არ მახსენდება ავადსახსენებელ 90-იანებშიც კი, როდესაც აბაშიძე მმართველობდა აქ.
გოჩა კამკია: „ალიანს" ჯგუფის მიერ 2017 წლის 26 ოქტომბერს მიღებული იქნა ნებართვა მიწის ნაკვეთის გამოყენების და მშენებლობის შესახებ. ქალაქ ბათუმის მერმა გამოსცა ეს ბრძანება. ამჟამად მიმდინარეობს მეორე ეტაპისთვის საჭირო პროცედურების განხორციელება კომპანიის მიერ - არქიტექტურული და კონსტუქციული პროექტის სრულყოფა, რომლისათვისაც აუცილებელი არის გეოლოგიური სამუშაოების განხორციელება ობიექტზე და ამჟმად მიმდინარეობს გეოლოგიური კვლევა-ძიების სამუშაოები.

მედიაში ზურაბ ტყემალაძის კანდიდატურა სახელდება, თუმცა ინფორმაციას პარტია არც უარყოფს და არც ადასტურებს. პარალელურად კი ოპოზიციურ სპექტრს ერთიან კანდიდატის დასახელებისკენ მოუწოდებს გიორგი ვაშაძე. ის „ევროპულ საქართველოს“ ოპოზიციური ერთობის ჩამშლელს უწოდებს. 
არჩილ თალაკვაძე: ჩვენ გვექნება პოლიტიკური კონსულტაციები. უახლოეს პერიოდში ამასთან დაკავშირებით ჩვენს პოზიციას დავაფიქსირებთ და ბუნებრივია შემდგომ კანონით დადგენილ ვადებში დაიწყება და ჩატარდება წინასაარჩევნო კამპანიაც. ჯერ-ჯერობით არ დაგვიწია მსჯელობა კანდიდატებთან დაკავშირებით.
ზურაბ ტყემალაძე: მე არაფერი არ ვიცი და საიდან გაქვთ ეგ ინფორმაცია? არანაირი შეთავაზება არ მიმიღია მმართველი გუნდიდან. შეთავაზების შემთხვევაში გადავწყვეტ.
გიორგი ვაშაძე: ვინც ამ პროცესების წინააღმდეგ მიდის, ეს არის პირდაპირ „ქართული ოცნების“ თამაშით თამაში. ადრე თუ გვიან საზოგადოება ამას აუცილებლად პასუხს გასცემს თითოეულ ოპოზიციურ პოლიტიკურ პარტიასაც ამ კუთხით. ევროპული საქართველოს ნაბიჯი, რომ სანამ ეს დისკუსია ვანი-ხონზე დაიწყებოდა, სწრაფად კანდიდატის დაყენება და აი ეს თამაში მაქვს მე და ვსიო ეხლა მეტს სხვას არ ვიხილავ, ეს თავისთავად გზავნილია“.
გიორგი ვაშაძე ოპოზიციური ერთობის არშემდგარი მაჟორიტარობის კანდიდატია. „ახალი საქართველოს“ ლიდერი მზად იყო, გაერთიანების შემთხვევაში სხვა პარტიებთან ერთად არჩევნებში ნაცმოძრაობაც წარედგინა, რომელსაც ორი წლის წინ ხმაურიანი განცხადებებით გაემიჯნა. თუმცა გუშინწინ ლეიბორისტული პარტიის ოფისში შეკრებილმა ლიდერთა საბჭომ ვაშაძესაც და არჩევნებსაც უარი უთხრა. პროცესს უფრო ადრე გაემიჯნენ თავისუფალი დემოკრატები. 
-ბოიკოტს განიხილავთ?
გიორგი ახვლედიანი: ყველა საკითხი განიხილება, ყველა თემა განიხილება და საკმაოდ აქტიურად. უბრალოდ გადაწყვეტილება რომელი კონკრეტული მათგანის მიმართ ჩამოყალიბდება უახლოეს დღეებში. იმედი, მაქვს ამ კვირის ბოლოს ეს უკვე გაჟღერებული თემა იქნება.
ირაკლი კიკნაველიძე: არც გიგი უგულავას დასახელებამდე და არც დასახელების შემდეგ ჩვენ არც ნაციონალური მოძრაობისგან და არც მასთან დაკავშირებული ფიგურებისგან არ მოგვისმენია მოლაპარაკებების სურვილი. პირველი ტური არის ბუნებრივი პრაიმერი და ძალიან კარგი იქნება, რომ მეტმა ოპოზიციურმა პარტიამ მიიღოს მონაწილეობა, რომ ყველამ მოვახერხოთ მეტი ოპოზიციური ამომრჩევლის მობილიზება არჩევნებზე. უკვე მეორე ტური ბუნებრივად გვაძლევს ჩვენ საერთო კანდიდატს და ევროპული საქართველო მზად არის, რომ მეორე ტურში მხარი დაუჭიროს პროდასავლურ კანდიდატს და ყველამ ერთად ვიმუშაოთ ოპოზიციის გამარჯვებისთვის. 
ხატია დეკანოიძე: „ქართული ოცნების“ დამარცხება რასაკვირველია შესაძლებელია ერთიანობით, ერთიანობის ფრონტით, გაერთიანებული თუნდაც კანდიდატებით, როდესაც „ქართული ოცნება“ არჩევნებზე დარჩება ერთ მხარეს და მთელი ოპოზიციური სპექტრი, ის ადამიანები, რომლებიც რეალურ ოპოზიციას წარმოადგენენ, ის პარტიები, დაუპირისპირდება „ქართულ ოცნებას“ სწორედ ამ უთანასწორო ბრძოლაში. 

მათი თქმით, კომერციული მოსყიდვის ერთ-ერთი საქმის მთავარი მოწმე საგამოძიებო უწყების აგენტია და დანაშაულის პროვოცირებას ახდენდა. ადვოკატების განმარტებით, მოწმემ სასამართლოს ცრუ ჩვენება მისცა და მას შემდეგ, რაც დაცვის მხარემ მისი საქმიანობის შესწავლა დაიწყო, ადვოკატების წინააღმდეგ საჩივარი დაწერა. იურისტებმა საქმის გამოკვლევისას საგამოძიებო უწყებასთან სამი პირის თანამშრომლობის ფაქტები აღმოაჩინეს.
გაგი მოსიაშვილი:  საადვოკატო საქმიანობის განხორციელების პროცესში ადვოკატებს ხშირად ხელი ეშლებათ. ბოლო პერიოოდში ეს ძალიან თვალსაჩინოა და აშკარად ჩანს. თქვენ იცით, რომ ჩვენ ვახორციელებთ არაერთ საადვოკატო საქმიანობას, მათ შორის ჩვენ ვიცავთ ქალბატონ დარეჯან შურღაიასა და ბატონი გოჩა ირემაძის ინტერესებს, სადაც  ბრალდების მთავარ მოწმეს წარმოადგენს არა აგენტი, არამედ პროვოკატორი. მოვიძიეთ  მტკიცებულებები, რითაც დასტურდება ის ფაქტი, რომ ვინმე მამუკა მამუკაშვილი, რომელიც ამ შემთხვევაში ბრალდების მთავარ მოწმეს წარმოადენს, სასამართლო პროცესზე  ცრუ ინფორმაციას აწვდის. 
მერაბ ჩიქოვანი: სახელმწიფოს ძალოვანი ორგანოები იყენებენ ადამიანთა გარკვეულ ჯგუფებს, რათა  პროვოცირება მოახდინონ დანაშაულის და ხდება ამ ადამიანების მიგზავნა თვითმმართველ ერთეულებში, სახელმწიფო სტრუქტურებში, რათა  დააჭერინონ უდანაშაულო ადამიანები. პროვოკაციას ეწევა ეს ხალხი. ეს არის ბანდა, დაჯგუფება, რომელშიც შედიან ხაშურის მკვიდრები, სამივე ხაშურის მკვიდრია.

შეიარაღებული თავდასხმა მოხდა გუშინ დილით ლიბერთი ბანკის ფილიალზე. ყაჩაღობა გლდანის მესამე მიკრორაიონში მოხდა. გავრცელებული ინფორმაციით, თავდამსხმელებმა გარკვეული თანხის წაღებაც შეძლეს. შემთხვევის დროს ბანკში იმყოფებოდნენ როგორც თანამშრომლები, ასევე 20-მდე მომხმარებელი. ადგილობრივები ჰყვებიან, რომ აღნიშნული ფილიალი უკვე რამდენჯერმე არის დაყაჩაღებული. შსს-მ გამოძიება 169 -ე მუხლით დაიწყო, რაც ყაჩაღობას გულისხმობს.

ნარკოტიკული ნივთიერების შეძენა-შენახვაში ბრალდებულ ყოფილ პოლიციელს ბაგრატ ჯანუაშვილს ქუთაისის საქალაქო სასამართლომ 8 წლით თავისუფლების აღკვეთა მიუსაჯა. ყოფილი პოლიციელის დაცვის მხარე ამბობს, რომ მოსამართლე მხოლოდ პოლიციელთა ჩვენებებს დაეყრდნო, რადგან ბრალდებას რეალური მტკიცებულებები არ წარუდგენია. ბაგრატ ჯანუაშვილი თბილისში 2 აგვისტოს დააკავეს. ის სამართალდამცავ სტრუქტურაში 12 წლის განმავლობაში მუშაობდა.  ადვოკატი დავის გაგრძელებას სააპელაციო და უზეანეს სასამართლოებში აპირებს. 
ნათია ჩხეტიანი: დადასტურებულია ის გარემოება ნეიტრალური მოწმის მიერ, რომ ბაგრატ ჯანუაშვილს ნარკოტიკული საშუალება არ ჰქონია. უტყუარად დადასტურდა ის გარემოება, რომ პოლიციელები ცრუობდნენ და საათსა და ოც წუთში თბილისში ფიზიკურად ვერ აღმოჩნდებოდა. უტყუარად დადასტურდა ის გარემოება, რომ პოლიციელებმა მოიტყუეს და მეორე მოწმეც დაკავებული იყო. ამ პირობებში სასამართლომ დაადგინა გამამტყუნებელი განაჩენი.

ყაზბეგის გამზირზე მდებარე 152-ნომრიანი სასტუმრო კომპანია „ემ კვადრატს“ ეკუთვნის. პროექტზე ჯამში 14 მილიონი დოლარის ინვესტიცია განხორციელდა. მომდევნო წლების განმავლობაში კომპანია საქართველოს სხვადასხვა ქალაქებშიც გეგმავს მსგავსი სასტუმროს აშენებას. 
დიმიტრი ქუმსიშვილი: აღნიშნული სასტუმროს ინვესტიციები ალბათ არის ერთ-ერთი საუკეთესო მაგალითი სახელმწიფოსა და კერძო სექტორის თანამშრომლობის და მთლიანად აგებული სწორი პროცესის. ძალიან მნიშვნელოვანია ახალი განთავსების ობიექტის გახსნა თბილისში. ძალიან მნიშვნელოვანი არის ახალი სამუშაო ადგილები.
ირაკლი ბურდილაძე: ჩვენ გეგმაში გვაქვს, რომ ჯამში შემდეგი ორ-ნახევარი წლის განმავლობაში გვქონდეს საკუთრებაში 1000 ნომრამდე საქართველოს მასშტაბით და ეს არა მარტო თბილისს ეხება, არამედ სხვა რეგიონებსაც. ეს პროექტი არის ძალიან  კარგი მაგალითი იმისა, თუ როგორი ნაყოფიერი შეიძლება აღმოჩნდეს კავშირი სახელმწიფოსა და კერძო სექტორს შორის.

ამის შესახებ დედაქალაქის მერმა განაცხადა, რომელმაც ადგილი კიდევ ერთხელ დაათვალიერა. მისი თქმით, პროექტის განხორციელებაში პროფესიული წრეების წარმომადგენლები, "თბილისის ჰამქარი" და "იკომუსი საქართველო" იყო ჩართული. კალაძემ მადლობა გადაუხადა ყველა იმ ადამიანს, ვინც გუდიაშვილის მოედნის დასაცავად აქციებს მართავდა.
კახა კალაძე: პროცესი დიდი ხანია დაწყებულია. მე გუშინ მქონდა ვიდეომიმართვა ჩემს Facebook-ზე და კიდევ ერთხელ მინდა ვისარგებლო შემთხვევით და ყველა იმ ადამიანს მადლობა გადავუხადო, ვინც ჩართული იყო ამ კონკრეტული მოედნის დაცვაში, პირდაპირ რომ ვთქვათ. იმიტომ იყო ძალიან ბევრი გამოსვლები იმასთან დაკავშირებით, რომ უნდა შენარჩუნებულიყო ეს მოედანი და მეც ვეთანხმები ამას, იმიტომ, რომ ეს არის ის სიმდიდრე, რომელიც ჩვენს ქალაქს გააჩნია. ჩართული იყო ამ პროექტის შედგენაში სხვადასხვა ხელოვნებათმცოდნეები, არქიტექტორები, იკომუსი იყო ჩართული, ჰამქარი იყო ჩართული.

კახა კალაძის მერობის 100 დღე "ენმ"-ში შეაჯამეს. პარტიის წევრები და მხარდამჭერები მერიის წინ შეიკრიბნენ. ლევან ხაბეიშვილმა 9 საკითხზე გაამახვილა  ყურადღება. მათ შორისაა საახალწლოდ შეკვეთილი განათებები მილანურ  კომპანიასთან, გაორმაგებული ხელფასები, უკანონო მშენებლობები, ქალაქის გენერალური გეგმა და ბიბლიოთეკები. კალაძის სახელზე ლევან ხაბეიშვილმა მერიის  კანცელარიაში წიგნები ჩააბარა. 
ლევან ხაბეიშვილი: ჩვენ აქ ჩამოწერილი გვაქვს კონკრეტული პრობლემები, რაც მან მოიტანა. დაწყებული კორუფციიდან, რომელიც უკავშირდება  მილანურ კომპანიასთან გაფორმებულ ხელშეკრულებას, გაორმაგებულ ანაზღაურებებს, ახალ შტატგარეშე თანამშრომლებს, რომლებზეც ჩვენ მილიონობით ლარს ვხარჯავთ. ასევე ათწლეულების  განმავლობაში რომ  პრობლემა არ ყოფილა,  60 000 ბავშვს შეექმნა კვების  პრობლემა თბილისის ბაგა-ბაღებში. ასევე ვნახეთ, რომ გენერალურ გეგმას არ იღებენ. ვხედავთ ქაოტურ მშენებლობების გაგრძელებას ჟვანიას ქუჩაზე, ქიაჩელის ქუჩაზე, ატენის ქუჩაზე და ა.შ. არის კონკრეტულად ტაქსების პრობლემა - კალაძე ფაქტობრივად ახალ რეგულაციას იღებს ტაქსებისთვის და ახალ წესებს აწესებს მათთვის და  100 დღე კალაძემ დააგვირგვინა რით? - მან დაუწყო  ბრძოლა წიგნებს, წიგნიერებას.

ვაშაძის თანაგუნდელი თეონა ჭალიძე სამგორის რაიონის ყოფილი გამგებლის, გიორგი ბაგრატიონის მხრიდან სამსახურებრივი მდგომარეობის სავარუდო ბოროტად გამოყენების ფაქტზე საუბრობს და უწყებას რეაგირებისკენ მოუწოდებს. საქმე ეხება 2017 წლის ადგილობრივი თვითმმართველობის არჩევნების პერიოდს საბიუჯეტო სახსრების არამიზნობრივ ხარჯვას.
თეონა ჭალიძე: კვლევის საფუძველზე ვვარაუდობთ, რომ სამგორის რაიონის გამგებლის, გიორგი ბაგრატიონის მხრიდან ადგილი ჰქონდა სამსახურებრივი უფლებამოსილების ბოროტად გამოყენებას, კერძოდ, ამომრჩეველთა მოსყიდვას. წინასაარჩევნო პერიოდში  გამოჩენილი თავდადების გამო გიორგი ბაგრატიონი ამჟამად უკვე მუშაობს თბილისის მერიაში ზედამხედველობის საქალაქო სამსახურის ხელმძღვანელად. სახელმწიფო აუდიტის სამსახურისგან მოვითხოვთ ამ ფაქტის გამოძიებას.

ის საქართველოს მოქალაქეებს დაეხმარება, ჩაინიშნონ შენგენის ზონაში გატარებული დღეები და გამოთვალონ დარჩენილი დღეების რაოდენობა. აპლიკაცია მართვაში საგარეო საქმეთა სამინისტროს უკვე გადაეცა.
თეა წულუკიანი: ძალიან მნიშვნელოვანია დღევანდელი აპლიკაციის პრეზენტაცია, რადგან დარწმუნებული ვარ, რომ ამ შენგენ აპს გამოიყენებს არაერთი ახალგაზრდა და არა მხოლოდ ისინი, იმისათვის, რომ უნებლიედ მათ მიერ არ მოხდეს იმ დღეების ოდენობის დარღვევა, რომლის ფარგლებშიც მათ აქვთ მოგზაურობის უფლება და ყველამ ვიცით, ეს არის 180 დღიან პერიოდში მხოლოდ და მხოლოდ 90 დღე. ევროკავშირის ელჩი საქართველოში, რომელიც დღეს ჩვენთან ერთად იყო, გვეუბნება, რომ დღესდღეისობით არ არსებობს საფრთხე იმისა, რომ უვიზო მიმოსვლის რეჟიმი შეჩერდეს, მაგრამ ეს ჩვენ არ გვაძლევს თვითდამშვიდების უფლებას და უნდა გავაგრძელოთ მუშაობა იმისთვის, რომ რაც შეიძლება ნაკლები საქართველოს მოქალაქე იყოს, რომელიც ამ რეჟიმს არღვევს. 
იანოშ ჰერმანი: ჩვენ ვაფასებთ საქართველოს მთავრობის და ზოგადად ქართველების ძალისხმევას უვიზო მიმოსვლის სარგებლის, ასევე, უვიზო მიმოსვლის წესების დაცვის საჭიროებასთან დაკავშირებით ინფორმაციის გავრცელებაზე,  ამიტომ ეს ღონისძიება მნიშვნელოვანია. მინდა ასევე ვთქვა, რომ  სავიზო რეჟიმის გაუქმება ეს არის წარმატება. უვიზო რეჟიმით შენგენის ზონაში ისარგებლა ათასობით ადამიანმა და ეს არის საქართველოსა და ევროპის დახლოების სიმბოლო. ასევ გვაქვს უვიზო  რეჟიმის რეგულაციის დარღვევის შემთხვევები. არის ტენდენციები, რომლებიც უნდა შევაჩეროთ.

გადაცემის პირველი სტუმარი მსახიობი დათო ქაცარავა იყო, რომლის აქტიური მონაწილეობით მოხდა ცენტრალური ავტომაგისტრალის გადაკეტვა. 
დათო ქაცარავა: დღეს სამწუხაროდ საოკუპაციო ზოლის მიმდებარედ მცხოვრები მოსახლოება არის დაუცველი და შიშის ფაქტორი ძალიან დიდია და ეს მოსახლეობა იმყოფება რუსეთის ტერორის ქვეშ. რაც შეეხება გუშინდელ დღეს, გუშინდელი დღე მართლაც ძალიან მძიმე იყო, მაგრამ დიდი მადლობა მინდა გადავუხადო  პოლიციელებს, რომლებიც იქ იყვნენ და რომლებიც ზუსტად ისევე განიცდიდნენ იმ ტკივილს, როგორც განიცდიდა ამას ოჯახი და იგრძნობოდა ის დამოკიდებულება, რაც ვფიქრობ უნდა ჰქონდეს აბსოლუტურად ყველა ჯანსაღად მოაზროვნე ადამიანს და ამიტომაც საბოლოო ჯამში დასრულდა დარბევის გარეშე, მშვიდობიანად. იყო მომენტი, როდესაც შეიქმნა კორდონი, რომელიც წინაღობას გვიქმნიდა ცენტრალურ ავტომაგისტრალამდე მისასვლელად, თუმცა ეს კორდონი საბოლოო ჯამში გაიხსნა და მოგვცეს საშუალება, რომ გადაგვეკეტა ცენტრალური ავტომაგისტრალი და გამოგვეხატა ჩვენი პოზიცია. ხელისუფლების მხრიდან იყო მწირი რაოდენობა პოლიტიკოსების წარმოდგენილი, რომელთა პოზიცია ჩემთვის მიუღებელი იყო. ჩემსა და ხელისუფლების წარმომადგენლებს შორის კონსტრუქციული დიალოგი ვერ შედგა, შეურაცხყოფაც კი მივიღე. სოზარ სუბარისგან მე დასმულ კითხვაზე, რა ხდება და რატომ არის ეს სიტუაცია, მივიღე ერთი პასუხი, რომ თურმე არჩილ ტატუნაშვილი მოკლეს იმიტომ, რომ მიხეილ სააკაშვილმა შეუერთა ახალგორი სამხრეთ ოსეთს და ამიტომ არჩილ ტატუნაშვილი არის დღეს მკვდარი. ეს იყო ჩემი და სოზარ სუბარის დიალოგი. ჩემთვის აბსოლუტურად არაადეკვატური და მიუღებელი პასუხი მივიღე ლეგიტიმურ კითხვაზე, რას აკეთებს ხელისუფლება, როდის და რა ვადებს ასახელებს. შეგახსენებთ, გუშინწინდელ აქციას, რომლითაც დაიწყო ეს გამოსვლები, როდესაც ჩვენ მივიღეთ დაპირება, მას შემდეგ ჩვენ დავიშალეთ, რომ მეორე დღეს საღამოსთვის გადმოსვენებული იქნებოდა არჩილ ტატუნაშვილი და გამომდინარე იქიდან, რომ დაირღვა ეს მოცემულობა და ამიტომაც ოჯახმა გადაწყვიტა გამოსვლა, გამოვიდა კიდევაც და გვქონდა უკვე მეორე დღე. ჩვენ გვაქვს მეორე ვადა მიღებული, 48 საათიანი ვადა. არჩილ ტატუნაშვილის მამა შეხვდა შს მინისტრს. შედგა საუბარი და ამ საუბრის შემდეგ დაბრუნდა ბატონი გიორგი და გვთხოვა, რომ დავშლილიყავით და დაადასტურებს ყველა, რომ მისი სიტყვა იყო გადამწყვეტი და ზუსტად 5 წუთში ავტომაგისტრალი გაიხსნა. ვადა დასახელდა 48 საათი, თუმცა ეს ვადა დაახლოებით ემთხვევა იმ ვადას, რაც თვითონ რუსულმა მხარემ დაასახელა. მათ თქვეს, რომ 2-3 დღეში ჩვენ გადმოგცემთ და ეს დღეები იწურება ხვალ. შიდა ინფორმაციას მე გეტყვით, რომ არსებობს ასევე ვერსიები, რომ რუსები გააჯანჯლებენ მაქსიმაურად, ვინაიდან არჩილ ტატუნაშვილი არის სასტიკად ნაწამები. ასევე არის ერთ-ერთი წყაროდან მოსული ინფორმაცია, რომ საბოლოო ჯამში ის არის მოკლული საკონტროლო გასროლით. მკვლელის ვინაობაც სახელდება, ეს არის მკვლელი უშუალო, რომელიც ასრულებდა ამ სასტიკ საქმეს, ლუდვიკ ხაჩიროვი და სახელდება ორი სახელი და გვარი, რომლებიც კავშირში არიან "დაკვეთასთან", ეს არის ფილიპ ხაჩიროვი და ალექსადრე ჯიოევი. 
არჩილ ტატუნაშვილი მოკლეს ცხინვალის იზოლატორში, დაკითხვისას, სადაც ჩატარდა მისი წამება და მოკლეს იქ. ჩვენ შეგვიძლია ვისაუბროთ ბევრ რამეზე, შელაპარაკებაზე, პირად შუღლზე, შურისძიებაზე და ასე შემდეგ, მაგრამ მთავარია ის, რომ ეს არის ტერორი, ფსიქოლოგიური ტერორი, მცდელობა კიდევ და პირდაპირი ზეწოლა საქართველოს მოსახლეობაზე, ჩვენს სახელმწიფოზე, რომ "დაგვაჩმორონ", რომ კიდევ ერთხელ ამ მკვლელობით ხაზი გაუსვან, რომ ჩვენ ვართ შეუმდგარი ერი. რამდენადაც მტკივნეული არ უნდა იყოს ყველა ჩვენგანისთვის, ყველამ თვალი უნდა გავუსწოროთ ამ რეალობას, იმიტომ რომ ჩვენ ვერ გავეცით ღირსეული პასუხი ოთხოზორიას მკვლელობას. მკვლელი დღესაც თავისუფალია და ჯერ-ჯერობით არანაირი პესპექტივა არ ჩანს. მე უბრალოდ ვისარგებლებ და ოჯახის პოზიციის გაჟღერება მინდა. მე ამის უფლება მომანიჭეს, 48 საათი ხვალ ამოიწურება, 24 საათი რჩება ამ დროიდან და მამის გადაწყვეტილებაა, რომელსაც ბუნებრივია მეც მთელი ჩემი რესურსით დავუდგები გვერდით, რომ იმ შემთხვევაში, თუ არჩილი არ იქნება დაბრუნებული ხვალ, ზეგიდან არცერთი რუსული მანქანა არ გაივლის ნატახტრის სამხედრო გზაზე. მოხდება ბლოკირება მანქანების რუსული და ოსური სანომრე ნიშნებით. გზა დაიბლოკება და ეს აქცია და პროტესტი არ გაჩერდება მანამ, სანამ არ დაბრუნდება არჩილი. ამის შემდეგ არ უნდა დაგვავიწყდეს, ის ორი ადამიანი, პავლიაშვილი და ქუტაშვილი, რომლებიც ახლა გაურკევეველი ვადით არიან დაკავებულები, მართალია შიდა პატიმრობაში იმყოფებიან ახალგორში "გამოშვებულები"არიან, თუმცა მათ არ აქვთ უფლება, დატოვონ ახალგორი და შესაბამისად ჩვენ არ ვიცით, როდის გადაწყვეტს ოკუპაციური რეჟიმი, კვლავ დასაჯოს ჩვენი მოქალაქეები. შესაბამისად ეს საკითხიც არანაკლები მნიშვნელობისაა,  ვიდრე არჩილის გადმოსვენება, იმიტომ რომ ის ორი ადამიანი უკიდურეს საფრთხეშია. მე იმედი არ მაქვს, რომ 24 საათის ამოწურვის შემდეგ დაბრუნდება არჩილი და დაბრუნდებიან ის ადამიანები. ღმერთმა ქნას, რომ ვცდებოდე. 
 მკვლელების თემა არის ძალიან მაღალი პრიორიტეტის მქონე საკითხი, რომელზეც ჩვენმა ხელისუფლებამ ძალიან აქტიურად უნდა იმუშაოს, იმიტომ რომ არ უნდა განმეორდეს ოთხოზორიას, ბაშარულის შემთხვევა და კიდევ მრავალი სხვა შემთხვევა, რომელიც ნაკლებად ცნობილია სამწუხაროდ. მკვლელები უნდა დაისაჯონ. ჩვენ ჩვენი ღირსება უნდა აღვიდგინოთ. 
მარიამ ჯიშკარიანი: უკვე მრავალი წელია, დაახლოებით 10 წელია, მიმდინარეობს ასეთი გატაცება ადამიანების საოკუპაციო ზოლის მიმდებრე რეგიონიდან და პირდაპირ ლეკიანობის მაგვარი ქმედებები, როდესაც მოსახლეობას, ფერმერებს იტაცებენ დღისით-მზისით, საზღვარს ლახავენ რუსეთის მესაზღვრეები, შეიარაღებული პირები და თავიანთი ბაღებიდან იტაცებენ. არაერთი შემთხვევა არის. შემდეგ ისინი მიყავთ ცხინვალის იზოლატორიში და ეს გვაგონებსს შუა საუკუნეებს, მონების გამოსყიდვის ფაქტებს, როდესაც მათ სთხოვენ 2000 რუბლს და სამწუხაროდ ამ თანხას ეს მოსახლეობა თვითონ იხდის იმისათვის, რომ თავისი თავი გამოისყიდონ. ამაზე პასუხისმგებელია საქართველოს მთავრობა. იურიდიულად ფაქტზე პასუხისმგებელია რუსეთი, როგორც ოკუპანტი ქვეყანა, მაგრამ საქართველოს მთავრობა არის პასუხისმგებელი იმაზე, რომ ამ მიმართულებით წლების განმავლობაში არ იქნას შემუშავებული არც ეფექტური უსაფრთხოების რაიმე სტრატეგია, სადაც ჩართული იქნებოდა ადამიანის უფლებების თემა და იმან, რომ არ იყო თანმიმდევრული სტრატეგია, გამოიწვია დაუსჯელობის სინდრომი და რა თქმა უნდა ფსიქოლოგიურად, როდესაც მოწინააღმდეგე მხარე ხედავს, რომ შენ ხარ სრულიად უსუსური და არ შეგიძლია საკუთარი თავის დაცვა, შესაბამისად მისი ქმედებები სულ უფრო და უფრო თავხედური ხდება. 
სახელმწიფო არის შეშინებული პოზიციიდან. პირველ რიგში უნდა გვქონდეს მწყობრი უსაფრთხოების პოლიტიკა, ოკუპირებულ ტერიტორიებთან და ადამიანებთან მიმართებაში, რაც ჩვენს მთავრობას არ გააჩნია. შემდეგ არაშეშინებული ნიშნავს, რომ უნდა იყოს კატეგორიული და რა თქმა უნდა იმ ტრიბუნებზე, საიდანაც შესაძლებელია, რომ ეფექტური ზემოქმედება განხორციელდეს რუსეთზე, უნდა ითხოვდეს უფრო მეტს, საერთაშორისო ტრიბუნებზეა საუბარი. არსებობს სამართლებრივი ბერკეტები, რომელსაც ხელისუფლება არ იყენებს. პირველ რიგში მინდა გითხრათ, რომ პირველი სამართლებრივი ბერკეტი გახლავთ საერთაშორისო სისხლის სამართლის სასამართლოს გამოძიება, რომელთანაც ჩვენი ორგანიზაცია - წამების მსხვერპლთა რეაბილიტაციის ცენტრი „ემპათიაც“ თანამშრომლობს და მიწოდებული გვაქვს მრავალი შემთხვევა, 150-ზე მეტი შემთხვევა და სახელმწიფო არ სარგებლობს ამ გამოძიებით. როგორც ჩვენთვის ცნობილია, ამ გამოძიების ფარგლები გახლავთ 2008 წლის 1 აგვისტოდან 10 ოქტომბრის ჩათვლით და ამ ფარგლებს იქით შემთხვევებს არ მოიცავს ეს გამოძიება. ეხება ეთნოწმენდას და დროის ჩარჩოში მოქცეულ ქმედებებს. ომის დროის დანაშაულებს, როგორც უწოდებენ. ამის შემდეგ ჩვენ გვქონდა კომუნიკაცია ამ თემასთან დაკავშირებით როგორც პროკურორის ოფისთან, ასევე მსხვეპლების წარმომადგენლობის ოფისთან. ჩვენ დავსვით კითხვა - რატომ არ არის ამ გამოძიებაში იგივე კოდორის მოსახლეობა, რომელიც ასევე ეთნოწმენდის მხვერპლი გახლავთ და გამოდევნილია იქიდან და ასევე რატომ არ არის ის ადამიანები, რომლებიც 2008 წლის შემდეგ გატაცებით, შუა საუკუნეების ტიპის, ლეკიანობის ფორმის გატაცებებით. მათი პასუხია, რომ ასეთ საქმეები თუკი იქნება მიწოდებული და ამოწეული, რა თქმა უნდა ისინი დაინტერესდებიან ამითი და არის შესაძლებლობა იმისი, რომ გაფართოვდეს ამ გამოძიების დროის ჩარჩო. 
-მახსენდება ყოფილი სახელმწიო მინისტრის, პაატა ზაქარეიშვილის განცხადება, მან თქვა, რომ ოჯახმა უნდა აიყვანოს ინტერესების დამცველი თითონ ოკუპირებულ ცხინვალში და ეს მას ძალიან გამოადგება. ჩემთვის პირადად ძალიან ცინიკურად ჟღერს ეს განცხადება. თქვენ რას ფიქრობთ ამის შესახებ?
-ეს განცხადება არასერიოზულია, არ იწვევს სერიოზულობას. არ შეიძლება, მინისტრმა ასეთი განცხადება გააკეთოს. სახელმწიფო პასუხისმგებელია თავის მოქალაქეზე. ასეთი განცხადებების კეთება არ შეიძლება. რაც შეეხება თითონ ამ შემთხვევაში ჩვენს სტრატეგიას, დაცვის სტრატეგიას, ჩვენი ორგანიზაცია მას იცავს როგორც იურიდიულად, ასევე სამართლებრივი თუ სამედიცინო თვალსაზრისითაც. მინდა მივმართო როგორც ოჯახს, ასევე რუსეთის ფედერაციას და თუნდაც თვითგამოცხადებულ საოკუპაციო რეჟიმს, რომ კვალის დაფარვა შეუძლებელი იქნება. ნებისმიერ შემთხვევაში აქ ჩატარდება ექსპერტიზა, ჩართული იქნება დამოუკიდებელი ექსპერტი, ჩვენ პროკურატურიდან მივიღეთ თანხმობა ამაში. ეს საერთაშორისო სტანდარტებით იქნება ჩატარებული. იქ არის მინესოტას პროტოკოლი, სტამბოლის პროტოკოლი და ა.შ. ჩვენ გამოვითხოვთ ყველა სამედიცინო დოკუმენტაციას, რაც მასზე უნდა ყოფილიყო წესით ცხინვალის იზოლატორში, ასევე უნდა ყოფილიყო საავადმყოფოში, რუსეთში და ვერანაირად ვერ მოხერხდება კვალის დაფარვა. ძალიან დიდი ალბათობით ადამიანი არის წამების მსხვერპლი და შესაბამისად მოკლული და ამიტომ ხდება მოსაზრებების მოგონება, თუ როგორ გაიმართლონ თავი“. 
გაბუნიამ თქვა, რომ ოჯახმა თავი შეიკავა გუშინდელ გადაცემაში მონაწილეობისგან, ვინაიდან ელოდებოდნენ ხელისუფლებისთვის მიცემული ვადის გასვლას. გადაცემაში ჩაერთო გიგა ოთხოზორიას დედა - 
ჯულიეტა ჭანტურია: ღრმა მწუხარებას გამოვთქვამ არჩილ ტატუნაშვილის ასე ვერაგულად სიკვდილის გამო, ვუსამძიმრებ მის ოჯახს და ვხედავ, რამხელა ტრაგედიის წინაშეა ეს ოჯახი. ხელისუფლება თავის დროზე ჩემი შვილის მკვლელობის დროს გამოძიებას რომ ეთქვა გარკვევით დაესახელებინა და ყოფილიყო დაინტერესებული, თუ რის გამო მოხდა ჩემი შვილის მკვლელობა, დამდგარიყო ყველა თავის სიმაღლეზე, მაშინ ალბათ ეს არ იქნებოდა ეს სიტუაცია. 
-რა ნაბიჯებს ელოდებოდით ხელისუფლებისგან, რომელიც საბოლოოდ ხელისუფლებამ არ გადაგა?
-ჩემი შვილის მკვლელობა სააშკარაოდ გამოიტანა იმ ვიდეოფირმა. არაფერი კითხვის ნიშანი მისი მკვლელობის დროს არ იყო. გამოკვეთილი იყო მკვლელი, სიტუაცია, რა სიტუაციაშიც მოხდა ჩემი შვილის მკვლელობა. მიუხედავად იმისა, მკვლელობის მიზეზი დღემდე არ არის დადგენილი, არ არის ხაზგასმული ის, რომ მკვლელობა მოხდა იმის გამო, რომ ჩემი შვილი გამოესარჩლა ქართველს, დაიცვა მისი ღირსებები, საქართველოს პასპორტი, ვერ აიტანა თავის მიწაზე ოკუპანტის მიერ შეურაცხყოფა და ალბათ ყველამ დაინახა, როგორ ვაჟკაცურად გაუწია მათ წინააღმდეგობა. მეცოდება მე არჩილის ოჯახი, რამდენი პასუხგაუცემელი კითხვები დარჩებათ მათ. მე მინდა, რომ ხელისუფლებამ ახლა მაინც ხელიდან არ გაუშვას ეს შანსი და ყველანაირად გამოიყენონ ჩემი შვილისა და არჩილის სიკვდილი იმისთვის, რომ საზოგადოებას, სახელმწიფოებს დაუმტკიცონ, რომ სახელმწიფოა და საქართველოს ჰყავს ხელისუფალი, რომელიც იცავს თავის თითოეულ მოქალაქეს, რომელიც ახლა კითხვის ნიშნის ქვეშ არის დამდგარი. რომ დასჯილიყო ჩემი შვილის მკვლელი სათანადოდ და თუ ვერ მოახერხებდნენ მის აქეთ გადმოყვანას, მაინც ყველანაირად შეუზღუდავდნენ მათ მოქმედებებს, რომ იძულებული თითონ გამხდარიყვნენ, ეღიარებინათ თავიანთი წარმომადგენლის დანაშაული და გადმოეცათ საქართველოს მხარისთვის. ახლა ყველანაირად უნდა ცდილობდეს ხელისუფლების თითოეული წარმომადგნელი, სადაც ხელი მიუწვდება ამტკიცოს ის, რომ დგას საქართველოს სადარაჯოზე, თითოეული მოქალაქის დაცვის სადარაჯოზე, მაგრამ კითხვის ნიშნის ქვეშ დგება მათი მოქმედების გამო ასეთი ჩვენი დაცვის მსურველების რაოდენობა. ჩვენს გვერდით ახალგაზრდა იურისტთა ასოციაციის წარმომადგენლებმა თვითონ თავიანთი ინიციატივით მოამზადეს ყველა საბუთი და გამოიკვეთა ის ხარვეზები, რომელიც იყო ჩვენი შვილის მკვლელობის საქმეში გამოძიების დროს და ხელისუფლებას არც წინააღმდეგობა არ გაუწევია, რომ წარვადგინეთ ეს საბუთები სტრასბურგის სასამართლოსთვის და არც არავის დახმარებისთვისაც არ გამოუწვდია ხელი. დიდი იმედი მაქვს, სტრასბურგის სასამართლოში მაინც გაირკვევა უშუალოდ დამნაშავის ვინაობა. დამნაშავე რომ იყო რუსეთი, ამას მაშინ არ გაესვა ხაზი. არ ვიცი, ვის და რატომ ველოლიავებით. ღმერთმა ქნას, ჩემი შვილი და არჩილი იყოს ბოლო მსხვერპლი ოკუპაციური რეჟიმის, მაგრამ თუ ჩვენ, ჩვენი ხელისუფლება არ გაითავისებს იმას, რომ საჭიროა, თავისი სიმაღლეზე დადგეს და ყველამ აკეთოს თავისი საქმე, რაც ევალება, მაშინ ცხადია, ღმერთმა ნუ ქნას, მაგრამ ჩვენი შვილები იყოს ბოლო. 
სულხან სალაძე: თავად გიგას ოჯახის წევრებმა გამოიჩინეს ძალიან დიდი ნებისყოფა და მონდომება. ისინი ჩვენ ძალიან დაგვიდგნენ გვერდში, რომ ეს საქმე ბოლომდე მიგვეყვანა და ეს საჩივარი წასულიყო სტრასბურგში. ჩვენი თანამშრომლები რამდენჯერემე თავად ჩავიდნენ ზუგდიდში. ოჯახის წევრი ჩვენთანაც იყო ჩამოსული. დავაზუსტეთ ყველა დეტალი. ორი მნიშვნელვანი ნაწილი, რაზეც ჩვენ აქ ვდავობთ, ეს არის სიცოცხლის  უფლების დარღვევა და მეორე არის სამართლებრივი ქმედითი საშუალებების არარსებობა ამ საქმეში. ის, რომ დე ფაქტო ხელისუფლებამ კანჯი ოღლისთან დაკავშირებით თქვა, რომ მტკიცებულებების არარსებობის გამო ის არ აგებდა პასუხს, ეს არის იმაზე კიდევ უფრო უარესი, რაც ოთხოზორიას შემთხვევაში მოხდა. ერთია, რომ საქართველოს მოქალაქე დღისით და მზისით კამერების წინ მოკლეს და მეორეა შემდგომში დე ფაქტო ხელისუფლება გეუბნება იმას, რომ თურმე მტკიცებულებები არ არსებობს ბუნებაში, ერთობლიობა, რომლის გამოც იმან უნდა აგოს პასუხი. იმის თქმა მინდა, რომ აქ დე ფაქტო ხელისუფლების პასუხისმგებლობაზე არ არის საუბარი. აქ ცალსახად პასუხისმგებლობა ეკისრება რუსულ მხარეს, თავად ფაქტებთან დაკავშირებით. არანაირი დე ფაქტო ხელისუფლება არ არსებობს და ეს ბოლო მაგალითიც რომ ავიღოთ, ეს რომ მართლა ისე ყოფილიყო, როგორც ამას „ოფიციალური ცხინვალი“ აჟღერებს, მაშინ ამდენი დღე არ დასჭირდებოდა გარდაცვლილის გადმოსვენებას საქართველოში და დარწმუნებული ვარ, იქ მართლა ხდება შეფუთვა, თეორიების მოფიქრება. დღევანდელი ტექნოლოგიებისა და მეცნიერების პირობებში ამის კვალის სრულად დაფარვა წარმოუდგენელია და ეს მაინც დადგინდება. ჩვენ მზად ვართ, რომ ოჯახსაც ბოლომდე დაუდგეთ გვერდით და თუ მათი სურვილი იქნება გარკვეული დროის შემდეგ რომ ეს საქმე სტრასბურგის სასამართლომდე წავიდეს, უანგაროდ ბოლომდე დავუდგეთ გვერდით და ეს საქმეც წავიღოთ. ჩვენ ვფიქრობთ, რომ პასუხისმგებლობა მთელს ამ პროცესებზე ერთია, რომ ხელისუფლებას დღის წესრიგის ნაწილი უნდა ჰქონდეს და ყველა საერთაშორისო შეხვედრას ამით იწყებდეს და ამთავრებდეს. ჩვენ რომ რაღაც სტრატეგია გვქონდეს სახელმწიფოს, როგორ ვიცავთ ჩვენს მოქალაქეებს კონფლიქტისპირა ზონაში, რა ღონისძიებებს ვატარებთ, რა ფორმით და როდის ვერევით, პრევენციას როდის ვახდენთ, მაშინ ამ ტიპის პრობლემები ჩვენ არ უნდა გვქონდეს და ამ სიხშირით. თუ სტრატეგია გაქვს და არ მუშაობს, რა მნიშვნელობა აქვს მის არსებობას. მარტივ მაგალითს გეტყვით, ნახეთ რამდენია იმ სახელმწიფო მინისტრის აპარატის ბიუჯეტი, ვინც უშუალოდ უნდა იყოს დაკავშირებული ამ ტიპის პროცესების მართვასთან. ჩვენ გავაუქმეთ სახელმწიფო მინისტრის აპარატი ევროატლანტიკურ სტრუქტურებში ინტეგრაციისა. ამ სამინისტროს მიზანი მარტო ის კი არ იყო, რომ საქართველოს ინტეგრაციაზე ყოფილიყო, მათ შორის ის პრობლემები, რომელიც დღეს ჩვენ გვაქვს, ამ ტიპის თემებზეც საუბარი იყო, ძალიან მნიშვნელოვანი. მე არ მაქვს იმის განცდა, რომ ხელისუფლების მხრიდან საერთაშორისო დონეზე ყოველდღიური დღის წესრიგის ნაწილია ეს პრობლემები, რომელიც ჩვენ გვაქვს თუნდაც დღეს და გვიწევს შეხება, ამიტომაც ყველას გვაქვს ჩვენი წილი პასუხისმგებლობა და ყველა ვცდილობთ, იმ ფორმით მივიღოთ მონაწილეობა ამ პროცესების მოგვარებაში, როგორც შეგვიძლია. ჩვენ შემთხვევაში ეს არის სამართლებრივი მხარე და აქაც იმიტომ ვამბობ, რომ ეს ყველა მექამიზნი უნდა იყოს გამოყენებული. ეჭვი არ მეპარება, რომ ეს საქმე დიდწილად დასრულდება წარმატებით, ოთხოზორიას შემთხვევაში სტრასბურგში. ცხადია ადამიანს ვეღარ გავაცოცხლებთ, სასამართლო კიდევ ერთხელ იტყვის, რომ დაირღვა ის 2 უფლება, რაზეც დასაწყისში ვსაუბრობდი და ეს იქნება ადეკვატური პასუხი რუსულ სახელმწიფოსთან მიმართებაში. აქ მინდა ხაზი გავუსვა, რომ ამ საქმეში მოპასუხე არის არა დე ფაქტო აფხაზეთის ხელისუფლება, არამედ რუსეთის სახელმწიფოა, იმიტომ რომ ოკუპირებულ ტერიტორიაზე ყველაფერი რაც ხდება, ხდება რუსეთის ხელისუფლების ხელდასმით და მათი უშუალო გადაწყვეტილებებით. აქედან გამომდინარე ეს იქნება კიდევ ერთი შეტყობინება და მათ შორის ქართული სახელმწიფოსთვისაც, რომ მეტი აქტიურობა მართებს, მეტად უნდა იყოს მოწადინებული და მონდომებული ამ პროცესებში, რომ მაქსიმალურად შეუწყოს ყველას ხელი და პოლიტიკიდან დაწყებული დამთავრებული სოციალური სხვადასხვა ტიპის გარანტიების შექმნით, რომ ისეთი შემთხვევები არ ხდებოდეს. ჩვენ ყოველდღე ვნახულობთ ამა თუ იმ სატელევიზიო ეთერში, როგორ მდგომარეობაში ცხოვრობენ ადამიანები ოკუპირებულ რეგიონებთან არსებულ ტერიტორიაზე. სხვა ყველაფერს რომ თავი დავანებოთ, გატაცებებსა და 2 ათასი რუბლის გადახდას, ხან გაზის პრობლემაა, ხან შუქის პრობლემაა, ხან საერთოდ საუბარია, რომ არავინ მიდის მათთან სასაუბროდ. ეს დიდი პოლიტიკის ნაწილია, რომელიც სახელმწიფოს სამწუხაროდ არ აქვს ეფექტური სახით ისე, რომ რაღაცეების პრევენცია მოხდეს. თუ მოხდება კონფლიქტისპირა სოფლების დაცლა და ადამიანები წავლენ იმიტომ, რომ სკოლაში ბავშვები უსაფრთხოდ ვერ გრძნობენ თავს, ის, რომ შეიძლება ხვალ ვიღაც გაიცნოს და ტყეში ფიჩხის შესაგროვებლად წავა ადამიანი და სახლში ვეღარ დაბრუნება, ის, რომ ვიღაცას დღეს ხეზე ჩამოკიდებენ და მიწაში ჩაფლავენ და გეტყვიან, რომ უბედური შემთხვევა იყო, ეს ბუნებრივად გამოიწვევს დროთა განმავლობაში ამ ტერიტორიების დაცლას.
შოთა უტიაშვილი: მე თვითონ 4 წელი ვიყავი ქართული დელეგაციის ხელმძღვანელი ამ მოლაპარაკებებზე ერგნეთში და გალში. საკუთარ თავზე მაქვს გამოცდილი იქ რაც ხდებოდა გუშინდელ მოლაპარაკებაზე და რომ გითხრათ სიმართლე, რაიმე მცდელობას აკლებს ეს ხალხი, ვინც ეხლა მონაწილეობს, არ იქნება მართალი, ან მე რომ ვყოფილიყავი, რაიმე ისეთს გავაკეთებდი, რასაც ესენი არ აკეთებენ, არ ვიქნები მართალი. ძალიან რთულია ვითარება. ერთი მხრივ გვინდა სამართლიანობა და მეორე მხრივ არ გვინდა, რომ ამან გამოიწვიოს ვითარების ესკალაცია საზღვარზე და ახალი დაძაბულობის წყარო გახდეს. რა უნდა გააკეთოს ხელისუფლებამ? შეზღუდულია რესურსები, მაგრამ აქ სტრატეგიაზე იყო ლაპარაკი და სტრატეგიაში ჩვენ სერიოზული ცვლილებები უნდა შევიტანოთ. რა მაქვს მხედველობაში - ჩვენი პოლიტიკა აფხაზეთის მიმართ არის არაღიარებისა და ჩართულობის პოლიტიკა. გვინდა, რომ უცხოეთის ქვეყნებმა არ აღიარონ და ასევე იქ მცხოვრებ ხალხთან დავამყაროთ ადამიანური ურთიერთობები, როგორც აფხაზეთში, ასევე ოსეთში.  მესამე კომპონენტია ის, რომ რაღაცნაირად შევძლოთ, შევნარჩუნოთ სტაბილურობა ადმინისტრაციული საზღვრის გასწვრივ. რაც შეეხება ადამიანების უფლებების დარღვევის ფაქტებს და იქ ქართველების დისკრიმინაცია ხდება მუდმივად, ამაზე სამწუხაროდ ფოკუსი არ არის საკმარისი. ოთხოზორიას შემთხვევა, ვინ დაისაჯა -  არავინ არ დაისაჯა. ბაშარულის შემთხვევა, საშინელება მოხდა იქ ხომ, კაცი დამარხეს და შემდეგ ხეზე ჩამოკიდეს თვითმკვლელობის იმიტაციის მიზნით. მაგალითად, 2015 წლიდან ქართულ ენაზე სწავლა აეკრძალათ ქართველ ბავშვებს გალის რაიონში, ის რომ მათ ჩამოართვეს პასპორტები. მთელი სერიაა მოვლენების, რომლის შედეგადაც ირღვევა ქართველების უფლებები და ამაზე პასუხი არ არის. ომის დაწყებაზე ამის გამო საუბარი არ არის. მეორე მხრივ, თუ სახელმწიფო ვართ, ისიც არ შეგვიძლია, რომ ეს ყველაფერი დავტოვოთ ყოველგვარი რეაგირების გარეშე, ამიტომ მე ვფიქრობ, რომ გამოსავალი ერთადერთი არის ის, რომ სხვათაშორის აქ მაგალითადათ გამოგვადება უკრაინა - როდესაც  ყირიმის ოკუპაცია მოხდა, უკრაინის მთავრობამ იმუშავა თავის პარტნიორებთან და ის ადამიანები და ორგანიზაციები, რომლებიც მონაწილეობდნენ ადამიანის უფლებების დარღვევის გამორჩეულ შემთხვევებში, აღმოჩნდნენ პირადი სანქციების ქვეშ დასავლეთის ქვეყნებიდან. 
-უკრაინის პრეზიდენტმა ქართულ მხარეს შესთავაზა, რომ მოვითხოვოთ, დაწესდეს რუსეთთან მიმართებაში ასეთი სანქციებიო, მაგრამ ქართულმა მხარემ უარი განაცხადა ამაზე. 
-ქართულმა მხარემ უარი განაცხადა, იმიტომ რომ საქართველოს მხარეს მიაჩნია, რომ ამ წუთში რუსეთთან ნორმალიზაცია უფრო მნიშვნელოვანია, ვიდრე ამ სანქციებთან შეერთება. ამ შემთხვევაში რუსეთის წინააღმდეგ სანქციებზე კი არ არის საუბარი, საუბარია უკრაინის შემთხვევაში, ამის მაგალითია "მაგნიტსკის აქტი", რომელიც ამერიკის კონგრესმა მიიღო. ის ადამიანები, რომელბიც ამა თუ იმ ფორმით დაკავშირებული იქნებიან ტატუნაშვილის მკვლელობასთან, ოთხოზორიას მკვლელობასთან, ეთნიკურ წმენდასთან, მშობლიურ ენაზე განათლების ჩამორთმევასთან, ეს ადამიანები პერსონალურად, როგორც რუსეთის, ისე ოკუპირებული ტერიტორიების, უნდა აღმოჩნდნენ საერთაშორისო სანქციების ქვეშ. სანქციები რა არის - სანქციები შეეხება ასეთ დროს იმას, რომ არ ეძლევათ გადაადგილების უფლება, იყინება მათი ანგარიშები. დიდი ალბათობით, ტატუნაშვილის მკვლელებს არც ანგარიში აქვთ უცხოურ ბანკებში და არც ევროპაში და ამერიკაში. მაგრამ როცა ხარ ამერიკის და ევროკავშირის პირადი სანციების ობიექტი, დამერწმუნეთ, ეს ძალიან ძალიან ბევრ პრობლემას ქმნის და ეს შეიძლება აღმოჩნდეს ერთ-ერთი ის ფაქტორი, რომელიც შეაკავებს მომავალში ქართველების უფლებების დარღვევას.
ქეთევან ციხელაშვილი: ამ ეტაპისათვის არის ჩართული აბსოლუტურად ყველა ბერკეტი, რომელიც დღეს გააჩნია სახელმწიფოს იმისათვის, რომ ყველაზე მთავარი და სასწრაფო პრიორიტეტი - ცხედრის გადმოსვენება მოხერხდეს და მოხერხდეს ჩვენი ორი დაკავებული მოქალაქის გადმოსვლა საქართველოს მიერ კონტროლირებად ტერიტორიაზე უვნებლად და ჯანმრთელად, რაც არის ძალიან მაღალი პრიორიტეტი. ამაში ჩვენ ჩართული ვართ ფაქტობრივად 24 საათიან რეჟიმში და იმ ინფორმაციის გავრცელებიდან, პარასკევს, როცა ჩვენთვის ცნობილი გახდა 3 მოქალაქის დაკავებისა და არჩილ ტატუნაშვილის სიცოცხლის ხელყოფის შესახებ, ამ ეტაპზე ამოქმედებულია, რამოდენიმე წუთის წინ კიდევ ერთხელ ამოქმედდა ცხელი ხაზი, რომელიც ფუნქციონირებს ევროკავშირის სადამკვირვებლო მისიის ხელმძღვანელობით, ასევე ჟენევის თანათავმჯდომარეების მეშვეობით არის მუდმივი კომუნიკაცია ოსეურ მხარესთან აი ამ დაუყოვნებლივი მოთხოვნით, რომელზეც მე თქვენ მოგახსენენთ. ასევე, ჩართულია ყველა ფორმალური, ე.წ. მოლაპარაკებების ფორმატი. თქვენ ნახეთ, რომ სპეციალური ტექნიკური შეხვედრა მოეწყო ინციდენტების პრევენციის და მათზე რეაგირების მექანიზმის და ასევე სხვა არაფორმალური არხებიც, გარკვეული კავშირები იმისთვის, რომ მაქსიმალური ზეწოლა იქნას მობილიზებული დღეს საოკუპაციო რეჟიმზე, რათა ეს მოთხოვნები იქნას დაუყოვნებლივ შესრულებული. დღეს ამ ყველაფერს შეუერთდა ასევე "წითელი ჯვარი", რომელიც ერთადერთი ორგანიზაციაა ფაქტობრივად ადგილზე, მისი ჰუმანიტარული მანდატიდან გამომდინარე, რაც ასევე ვფიქრობ, ძალიან მნიშვნელოვანი გახლავთ და კიდევ ერთხელ ვამბობ, ძალიან სამწუხაროა და არა მხოლოდ სამწუხარო, ეს არის ტრაგიკული და ფაქტობრივად, კითხვების სივრცესაც აღარ ტოვებს, რაც შეიძლება ყოფილიყო არჩილ ტატუნაშვილის უკანონო დაკავებასა და მისი სიცოცხლის ხელყოფასთან დაკავშირებით. როცა ხდება მისი ცხედრის გადმოსვენების ასე გაჭიანურება დროში, რა თქმა უნდა ე.წ. არგუმენტები, რომელიც ამასთან დაკავშირებით სახელდება, არის სრულიად მიუღებელი, ისევე როგორც მთლიანად ეს საქმე და ის გარემოებები, რომელზეც ინფორმაცია ამ დღეების განმავლობაში ვრცელდება ოსურ და რუსულ მედიაში, იმიტომ, რომ თავისთავად არის ძალიან ბევრი წინააღმდეგობა აი ამ გავრცელებულ ინფორმაციაში, დაწყებული იმ საბაბიდან, თითქოს რის საფუძველზეც მოხდა ჩვენი მოქალაქეების უკანონო დაკავება ახალგორში 22 თებერვალს, დასრულებული გარდაცვალების მიზეზებით, რაც სახელდება და კიდევ ერთხელ ვამბობ, არის ძალიან წინააღმდეგობრივი და საკმაოდ უნიჭო მცდელობა, რომ ეს საქმე ესე შეიკეროს. ეს ვერ და არ იქნება სარწმუნო. ერთადერთი გზა იმისა, რომ დადგინდეს რეალური გარემოებები და ამისთვის მნიშვნელოვანი კომპონენტია ძალიან, რომ მოხერხდეს ექსპერტიზის დროული ჩატარება და სწორედ ამიტომ არის ერთის მხრივ მნიშვნელოვანი და მეორეს მხრივ, რა თქმა უნდა ადამიანურად, ოჯახისათვის, ახლობლებისთვის და ვფიქრობ, ყველა ჩვენგანისთვის, იმიტომ, რომ ჩვენ დღეს თანაზიარი ვართ ამ ტრაგედიისა, ძალიან მნიშვნელოვანი არის, რომ საკუთარი შვილის, ახლობლის დატირების შესაძლებლობა მიეცეს და სახელმწიფოს მიეცეს შესაძლებლობა, ღირსეული პატივი მიაგოს გარდაცვლილს. 
მე მინდა ხაზგასმით გითხრათ, რომ ქართული მხარე როდესაც ამ კომუნიკაციას ამყარებს საოკუპაციო მხარესთან, არანაირ ვადებზე არ არის საუბარი. მოთხოვნა არის იმაზე, რომ დაუყოვნებლივ მოხდეს ამ ორი მიმართულებით ძალიან სწრაფი ნაბიჯის გადადგმა. სამწუხარო გახლავთ ის, რომ ამ დღეების განმავლობაში რამდენჯერმე მიღებული იქნა ინფორმაცია, გარკვეული მინიშნებები, მათ შორის ჩვენი პარტნიორების მეშვეობითაც იმის თაობაზე, რომ კონკრეტულ პერიოდში მოხდებოდა ცხედრის გადმოსვენება ან დაკავებულების გათავისუფლება. ბოლო ინფორმაცია, რაც თქვენც მოისმინეთ, ინციდენტების პრევენციის და მათზე რეაგირების მექანიზმის შემდგომ, აი ამ ფორმატში რაც გააჟღერა საჯაროდ ოსურმა მხარემ, ეს უკავშირდებოდა იმ საბაბს, რომ რამდენიმე დღე სჭირდება რუსეთში ამ დოკუმენტებისა და მასალის ექსპერტიზას, რაც ქართული მხარისთვის სრულიად მიუღებელია. ამის შემდეგ კიდევ ძალიან ბევრი კომუნიკაციის არხი ჩაერთო სწორედ იმისთვის, რომ მაქსიმალურად დაჩქარდეს და არ მიებას რაიმენაირად რაღაც დოკუმენტების ტრიალს, რომელზეც არანაირი მოთხოვნა არც ქართულ მხარეს, არც საერთაშორისო საზოგადოებას არ აქვს. არსად არ ყოფილა ჩვენი მხრიდან დაფიქსირებული, რომ სადმე უნდა გადაიგზავნოს. საუბარი გვაქვს იმაზე, რომ აუცილებლად უნდა  გადმოეცეს კონტროლირებად ტერიტორიაზე. ეს არის დღეს ჩვენი ამოცანა და მიზანი, რომელსაც ყველა უწყება თავის კომპეტენციიდან გამომდინარე და არა მხოლოდ, მართლაც ყოველწუთიან რეჟიმში ემსახურება.
-და რა თქმა უნდა აქვე იგულისხმება ის ორი ადამიანიც, რომლებიც ფაქტობრივად ისევ ტყვეობაში ჰყავთ.
-ჩვენთვის ძალიან მნიშვნელოვანია რა თქმა უნდა ამ ეტაპზე, რომ ეს ადამიანები იქნან უვნაბლად გათავისუფლებული ფაქტობრივად, იმიტომ, რომ როდესაც ჩვენ გათავისუფლებაზე ვსაუბრობთ, თავიდანვე ამ მოთხოვნაში ჩადებული იყო არა ის მხოლოდ, რომ ცხინვალის იზოლატორიდან ყოფილიყვნენ გათავისუფლებული და დღეს ჩვენი ინფორმაციით, ისინი იმყოფებიან ახალგორში საკუთარ ოჯახებში და ოჯახის წევრებთან ერთად. ბუნებრივია, გარკვეული კომუნიკაცია ნათესავებთან ჩვენ გვაქვს, თუმცა მათ აქვთ შეზღუდული ესეთი პირდაპირი კომუნიკაციის შესაძლებლობა და მათი გადმოყვანა საქართველოს მიერ კონტროლირებად ტერიტორიაზე რა თქმა უნდა არის ძალიან მაღალი პრიორიტეტი. ფაქტობრივად დიახ, ჩვენ არ გვინდა, რომ ისინი იყვნენ ამ სიტუაციის მძევალნი, თუმცა როცა ამ 2 პირზე ვსაუბრობთ, აუცილებლად ისიც უნდა ვთქვათ, რომ სამწუხაროდ და საუბედუროდ, დღეს ყველა ადამიანი ფაქტობრივად განურჩევლად ეთნიკური წარმომავლობისა, მავთულხლართების მიღმა ამ რეჟიმის გარკეულ მძევალს წარმოადგენს, რადგანაც იქ ირღვევა ადამიანის უფლებები და იმ ვითარებაში, როდესაც რუსეთი ახორციელებს ექსკლუზიურ კონტროლს და დღემდე არ უშვებს, რომ განხორციელდეს იქ საერთაშორისო უსაფრთხოების მექანიზმები და ადამიანის უფლებების დაცვის ინსტრუმენტები, რა თქმა უნდა ძალიან ძნელია საუბარი ადამიანის უფლებების, ღირსების, სიცოცხლის დაცვაზე. ზუსტად ამიტომ ჩვენი რეაგირება არ შემოიფარგლება იმით, რომ მოხერხდეს ცხედრის გადმოცემა და დაკავებული პირების გათავისუფლება, არამედ ასევე სხვა მექანიზმების ამოქმედება.
თქვენ უკვე ნახეთ, რომ საერთაშორისო ასპარეზზე გაკეთდა ძალიან ბევრი მკაფიო და მკაცრი შეფასება და ბუნებრივია, ეხლა მაყურებელს შეიძლება განცდა ჰქონდეს, რომ მერე რა, რომ ხდება ესეთი შეფასებები. ერთიანობაში ეს არის ერთ-ერთი ბერკეტი, რაც ქმნის სწორედ იმ დამატებით ზეწოლას, რომელიც დღეს ჩვენს ხელთ არის და ეს აუცილებლად გააქტიურებული უნდა იქნას და რა თქმა უნდა ეს ყველაფერი უკავშირდება ასევე საოკუპაციო რეჟიმის პასუხისმგებლობას და ერთ-ერთი ქმედითი მექანიზმი მომავალში, რაზეც ჩვენ წლების განმავლობაში ვიბრძვით, იგივე ჟენევის საერთაშორისო დისკუსიების ფორმატში, ნებისმიერ ჩვენს შეხვედრაში, გამოსვლაში, კომუნიკაციაში, ორმხრივ თუ მრავალმხრივ ფორმატებში, ეს არის ის, რომ ამოქმედდეს ადგილზე ადამიანის უფლებათა დაცვის ინსტრუმენტი, მიეცეს წვდომა, კონფლიქტის სრულმასშტაბიან მოგვარებამდე ეს შეიძლება იყოს ერთ-ერთი ქმედითი მექანიზმი მოსახლეობის მდგომარეობის გაუმჯობესებისათვის.
-ხალხი თვლის, რომ ხელისუფლების ქმედებები არ არის საკმარისი და აქ საუბარია არა მხოლოდ კონკრეტულად ტატუნაშვილის მკვლელობის შემდგომ რეაქციაზე, არამედ საუბარია იმაზე, რომ თუნდაც ოთხოზორიას მკვლელობის შემდეგ მაინც რომ ყოფილიყო საკმარისად პრინციპული ხელისუფლება, საკმარისად მკაცრი, საკმარისად რომ გამოეყენებინა ყველა მექანიზმი, მათ შორის პირველ რიგში სწორედ საერთაშორისო ტრიბუნა, მაშინ ტატუნაშვილის შემთხვევა სახეზე აღარ გვექნებოდა. 
-იცით რა, მე ეხლა ადამიანების გაღიზიანება, შეფასება და მითუმეტეს, როდესაც გარდაცვლილის ოჯახს ვესაუბრებით, შვილმკვდარ დედას, ფაქტობრივად ძალიან ძნელია რაიმე სანუგეშო უთხრა, იმიტომ, რომ საუბედუროდ ჩვენ ამ ადამიანების სიცოცხლეს ვეღარ დავაბრუნებთ და ამიტომ ის მოცემულობა, რომელიც ჩვენ ოთხოზორიას მკვლელობის შემთხვევაში გვაქვს, რა თქმა უნდა არის ძალიან გამაღიზიანებელი. ერთის მხრივ, ეს არის უნიკალური შემთხვევა, როდესაც კონკრეტული დამნაშავე არის იდენტიფიცირებული, მათ შორის ქართულ სამართლებრივ სისტემაში მის მიმართ გამოტანილია განაჩენი განზრახ მკვლელობის მუხლით, ის იძებნება ინტერპოლის წითელი ცირკულარით, ამ დამნაშავეს აქვს სახელი და გვარი, გარდა იმისა, რომ ეს მთლიანად საოკუპაციო რეჟიმის პასუხისმგებლობა გახლავთ რა თქმა უნდა და ის, რომ დღემდე ის დაუსჯელია, არ ნიშნავს, რომ საქართველოს ხელისუფლებისათვის ეს საკითხი ერთი დღე მაინც გამქრალიყო დღის წესრიგიდან. ეს საკითხი, ისევე როგორც ბაშარულის თემა, რომელიც 2014 წელს გაუჩინარდა და ძალიან მძიმე ვითარებაში შემდგომ აღმოჩნდა მისი ცხედარი და გაჭიანურებული იქნა მისი ცხედრის გადმოცემა, არაერთი პროცესი წარიმართა ოჯახის ჩართულობით ინციდენტების პრევენციის და მათზე რეაგირების მექანისმში სუს-ის ძალიან დიდი მცდელობით. ეს საკითხები არის ყოველდღიური მუშაობის დღის წესრიგის და სამუშაოზე მეტი, იმიტომ, რომ ემოციურად ჩვენ ყველანი ერთიანები ვართ მე მგონია ამ სახელმწიფოში, პასუხისმგებლობა რეალური არის ნამდვილად საოკუაციო რეჟიმის მხარეს. ჩვენი პასუხისმგებლობა და წილი პასუხისმგებლობისა ხელისუფლების დღეს არის ის, რომ ყველა ინსტრუმენტი იქნას გამოყენებული და მე თამამად შემიძლია გითხრათ ყველა ამ შემთხვევასთან, ისევე, როგორც ნებისმიერი ადამიანის უფლების დარღვევის ფაქტთან, მათ შორის გალის მოსახლეობის მიმართ, ძალიან მძიმე დისკრიმინაციულ პოლიტიკასთან მიმართებაში, რაც წლების განმავლობაში ხორციელდებოდა, არ მინდა მარტო ეთნიკურად ქართველებით შემოვიფარგლო, იმიტომ, რომ ამ ტერიტორიებზე ყოველდღიურად ხდება, განურჩევლად ეროვნებისა, ადმიანის უფლებების ძალიან მძიმე დარღვევები. ამის მიმართ ამოქმედებულია ყველა ინსტრუმენტი და ეს არ არის ეპიზოდური, ეს არ უკავშირდება ტრაგიკულ შემთხვევას და ბუნებრივია, ამ შემთხვევაში ეს იქნებოდა ძალიან დიდი სპეკულაცია, რომ ეთქვა ვინმეს, რომ ეს არის დაკავშირებული კონკრეტულ ესეთ მძიმე, ყველაზე ტრაგიკულ, რაც შეიძლება მოხდეს ადამიანის სიცოცხლის ხელყოფის შემთხვევებთან და მხოლოდ ამაზე რეაგირებასთან. ჩვენი თანმიმდევრულობა და პრინციპულობა არის ძალიან მნიშვნელოვანი იმისთვის, რომ შედეგი დადგეს და მე გპირდებით კიდევ ერთხელ, რომ არცერთი ეს საკითხი და დღეს ძალიან ბევრი საკითხის ჩამოთვლა შეიძლება, იმიტომ, რომ ნებისმიერი უკანონო ქმედება, იქნება ეს დაკავებები ჩვენი მოქალაქეების თუ იმ ადამიანების, ასევე ჩვენი მოქალაქეების, რომლებიც იქიდან ცდილობენ საქართველოს კონტროლირებად ტერიტორიაზე გადმოსვლას და სხვათაშორის 3-ჯერ უფრო მეტ ადამიანს აკავებენ მაგალითად ცხინვალის მიმართულებიდან დანარჩენ საქართველოში მოხვედრის მცდელობისას, ვიდრე პირიქით, რაც იმაზე მეტყველებს, რომ უბრალოდ ეს მავთულხლართები, ეს პოლიტიკა და რეჟიმი ადამიანების წინააღმდეგ არის მიმართული, შედეგის თვალსაზრისით, რომ ჩვენ ეს შედეგები გრძელვადიან თუ საშუალოვადიან პერსპექტივაში აღმოვფხვრათ, რაც უკაშირდება საბოლოო ჯამში დეოკუპაციას და ამ მავთულხლართების როლს, ჩვენი პრინციპულობა, თანმიმდევრულობა, მათ შორის ადამიანების დახმარებაზე ქართული პოლიტიკა არის ძალიან მნიშვნელოვანი.
-თქვენ თვლით, რომ ეს დათბობის პოლიტიკა ეფექტურია და ღირს რუსეთისთვის გარკვეული დათმობების გაწევა იმისთვის, რომ ურთიერთობები უარესად არ გაფუჭდეს? ამაზე უარესად რაღა შეიძლება იყოს? ოკუპირებული აქვს ჩვენი ტერიტორიების 25%.
-მე მიმაჩნია, რომ საერთოდ ასეთი ფორმულირება - „დათბობა ურთიერთობის“ არასწორია იმ პოლიტიკასთან მიმართებით, რომელსაც რუსეთთან ვახორციელებთ, რადგან სწორედ რუსეთთან მიმართებაში ჩვენი პოლიტიკის ერთ-ერთი მთავარი ამოცანა გახლავთ ის, რომ  მოხდეს ჩვენი ტერიტორიების დეოკუპაცია. ეს არის პრინციპული ამოცანა, სადაც ჩვენ ვართ შეურიგებელი. ის, რომ მე წარმოვადგენ სახელმწიფო მინისტრის შერიგების აპარატს, არ ნიშნავს, რომ ჩვენ ოკუპაციას, მოცემულ მდგომარეობას ან საოკუპაციო პოლიტიკას ვურიგდებით. ეს არის ამ პოლიტიკით გაყოფილი ხალხის შერიგების პოლიტიკა და აქ დიდი წითელი ხაზი უნდა გავავლოთ. მეორე მთავარი ამოცანა, რაც გვაქვს, არის ის, რომ თავიდან ავირიდოთ ძალიან დიდი დაძაბულობა, ესკალაცია კონფლიქტისა, რომელიც ჩვენი ქვეყნისთვის იქნებოდა დამღუპველი. ჩვენი ამოცანაა, რომ არ შეფერხდეს ქვეყანა განვითარების გზაზე, რაც თავის მხრივ არის კონფლიქტის მშვიდობიანი მოგვარების წინაპირობა. ეს რთული გზაა, დიდი სიფრთილე, გონიერება, დიდი თანმიმდევრულობა, პრინციპულობა გვჭირდება დღეს. საზოგადოების იმ ნაწილში, რომლისთვისაც ეს არის ნათელი მოცემულობა და სახელმწიფოებრივი აზროვნება, ეს ამოცანები არის ნათელი, ამიტომ მე არ ვფიქრობ, რომ საერთოდ შეფასებაა სწორი, როდესაც თქვენ საუბრობთ უპირობო დათბობაზე. ჩვენი ამოცანაა ურთიერთობების იმ ჭრილში წაყვანა, სადაც შესაძლებელია, ავირიდოთ თავიდან გარკვეული ესკალაცია, ხოლო იმ საკითხებში, რომელიც გვაქვს მთავრი პრობლემა და გამოწვევა, ჩვენი ქვეყნის ტერიტორიების ოკუპაცია, აქ ჩვენი პოლიტიკა არის პრინციპული და ეს ერთმანეთისგან გამიჯნულიც გახლავთ.
ფიქრია ჩიხრაძე: ამ წუთში ვსაუბრობთ უპირველეს ამოცანაზე, რა არის დღეს, ხვალ, ზეგ გასაკეთებელი და ეს უკავშირდება არჩილ ტატუნაშვილის ნეშთის გადმოსვენებას და ოჯახისთვის შესაძლებლობის მიცემას, რომ სათანადო პატივი მიაგოს არა მარტო ოჯახმა, არამედ მთელმა საქართველომ, რადგან ეს არის უდიდესი ტრაგედია და ტკივილი მთელი ქვეყნისთვის. ეს გახლავთ უპირველესი ამოცანა. შესაძლოა, ვიღაცას აქვს გარკვეული ნაკლოვანების განცდა, თუნდაც იგივე გიგა ოთხოზორიას შემთხვევის შემდეგ რამდენად სწორად იქნა ყველა მექანიზმი გამოყენებული, რამდენად კოორდნირებულად მუშაობს ყველა სახელმწიფო უწყება და ა.შ. ამ შემთხვევაში მხოლოდ შთაბეჭდილებას არ ვლაპარაკობ. დღეს რა შემთხვევასთანაც გვაქვს საქმე, არ იქნება გამართლებული, რომ დღეს ვილაპარაკოთ იმაზე, რომ ვინმემ რაიმე ძალისხმევა დააკლო. ყველას გვესმის, რა რთულ მდგომარეობასთანაც გვაქვს საქმე. საოკუპაციო რეჟიმმა მოკლა ადამიანი. არის ეჭვი და ამ ეჭვს აქვს ძალიან სერიოზული საფუძველი, რომ ეს იყო წამებით მკვლელობა. ეს ადამიანი ყველასგან არის დადებითად დახასიათებული. ის წარმოადგენდა საერთაშორისო ოპერაციებში ჩვენს მებრძოლს,  ჯარისკაცს. ის მარტო ქართველი ჯარისკაცი არ იყო, ის იყო საერთაშორისო თანამეგობრობის ჯარისკაცი, დემოკრატიის ჯარისკაცი, მშვიდობის ჯარისკაცი, ამიტომ მნიშვნელოვანი და განსაკუთრებული შემთხვევაა, ამიტომ ამ სირთულეს და სიძნელეს უკვე პოსტფაქტუმ გრძნობს საოკუპაციო რეჟიმიც და ისინი ამ ქმედებებით ცდილობენ, რომ ეს სამხილი, რომელიც არსებობს უკვე გარდაცვლილი ტატუნაშვილის სახით, რომ როგორმე არ მოხვდეს საქართველოს ხელში.
-აქ იყო საუბარი იმაზე, რომ საბოლოოდ კვალის დაფარვა, როგორც არ უნდა გააჭიანურონ ეს ყველაფერი, ვერ მოხდება. გაქვთ ეს მოლოდინი, რომ საერთოდ არ გადმოსცენ ცხედარი ქართულ მხარეს?
-არ მაქვს ეს მოლოდინი. მათ უკვე დაუშვეს გარკვეული შეცდომები და ამას უკან ვეღარ წაიღებენ. მათ გარკვეული ვერსია შესთავაზეს როგორც თავიანთ, ისე საერთაშორისო საზოგადოებას. ეს რუსული ვერსიითაც იქნა გადაცემული, ვერსიები, რომელიც იცვლებოდა, თუმცა ამ ვერსიის ძირითადი ამოცანა გახლდათ ის, რომ გენოციდზე ელაპარაკათ და გარკვეულ დანაშაულებებზე და ა.შ. ეს ვერსიები გაცამტვერებულია და დღეს მათ ამ სამხილის სამართლებრივ ფორმად ქცევა არ უნდათ, თუმცა რა თქმა უნდა ქართულმა სახელმწიფომ ყველაფერი უნდა გააკეთოს, მთელმა ქართულმა საზოგადოებამ, იმისათვის, რომ კონკრეტულად ჩვენი გმირი ჯარისკაცის ცხედარი დროულად იქნას გადმოსვენებული, მაგრამ რაც მთავარია, არჩილ ტატუნაშვილის სახელი გახდეს უსერიოზულესი სამხილი საბრალდებო დასკვნისათვის საოკუპაციო რეჟიმისთვის, იმ ქვეყნისთვის, რომელიც ამ საოკუპაციო რეჟიმს მფარველობს.
აქ ისმოდა ამ დღეების განმავლობაში დადანაშაულებები, რომ ეს ვიღცის ბრალია, ენმ-ს თუ ა.შ. ვერ უძლებდა კრიტიკას მიხეილ სააკაშვილის გამონათქვამები, რომელმაც ამ სიტუაციაში მოიცალა და ანა დოლიძის შავი პიარით დაკავდა და ა.შ. გადავდოთ ეს საკითხები გვერდზე და უპირველეს ამოცანას მივხედოთ, რომ არჩილ ტატუნაშვილს მივაგოთ სათნადო პატივი ყველა იმ რეალობის გათვალისწინებით, რაც მოყვება გმირულად გარდაცვლილი ადამიანის პატივით დაკრძალვას და მერე ყველაფერი გავაკეთოთ იმისათვის, რომ საოკუპაციო რეჟიმს, დამნაშვეებს მოეთხოვოს სერიოზული პასუხი, რომ მათ შემდგომში ვეღარ გაბედონ ესეთი ქმედებები“.
გადაცემის მსვლელობისას გაბუნიამ აღიარა, რომ ქუჩაში გამოკითხულ ადამიანთა ნაწილი მომხდარზე პასუხისმგებლობას სააკაშვილის ხელისუფლებას აკისრებდნენ და ამბობდნენ, რომ მათი აზრით, დღევანდელი ხელისუფლება უკვე იმდენად შებოჭილია, რომ აღარ აქვს საშუალება, რამე რადიკალურად შეცვალოს.
ხატია დეკანოიძე: „ქართული ოცნების“ გატკეპნილი გზააა ბოლო რამდენიმე წელია. უკანასკნელი 6 წელი, როდესაც რეალურად ვერაფერი ვერ შესთავაზეს საზოგადოებას, ვერ დაიცვეს ჩვენი თანამოქალაქები, ამიტომ ვისმენთ ისეთ მოღალატეობრივ განცხადებას, როგორსაც აკეთებდა ერთ-ერთი გამგებელი, რომელმაც გააკეთა კომენტარი ამ ტრაგედიის გარშემო. 2012 წელს „ქართული ოცნების“ ხელისუფლება, ბიძინა ივანიშვილი, როდესაც მოვიდა, ჯერ კიდევ ოპოზიციაში როდესაც იყო, ღიად ადანაშაულებდა ქართულ სახელმწიფოს სამხედრო აგრესიაში და შეგიძლიათ ნახოთ ეს კადრები. ამის შემდეგ გრძელდება პოლიტიკა, როდესაც ჩვენი ხელისუფლება იწყებს კეკლუცობას ოკუპანტ რეჟიმთან და ეს კეკლუცობა მთავრდება იმით, რომ ჯაშუშები, როგორიც იყო შკრილნიკოვი, გევორქიანი და ა.შ. გამოუშვეს ციხიდან. ის ადამიანები ებრძოდნენ ამ განუკითხაობას და რეალურად აშენებდნენ ქართულ სახელმწიფოებრიობას. მაგ. შამათავა, რომელიც დღეს ციხეში ზის, რადგან ბაღაფშმა სადღაც მისცა ღია ინტერვიუ და რუსულმა წყაროებმა ეს ინტერვიუ გაავრცელეს. ის ადამიანები, რომლებიც მუშაობდნენ ქართულ კონტრდაზვერვაზე და ამ პრობლემებით იყვნენ დაკავებულნი, მაგ. ლევან ტაბიძე, რამდენიმე წელი გაატარებინეს მას ციხეში. შესაბამისად ეს იყო გამოცხადებული პოლიტიკა უკვე „ქართული ოცნების“ ხელისუფლების, როდესაც მათ გადაწყვიტეს, რომ ცეცხლთან თამაში მათთვის საინტერესოა. ვითომდა პრამატული პოლიტიკის მთელი ამ სოუსით გადაწყვიტეს, რომ წითელაშვილისნაირი ჯაშუშები არ წარმოადგენენ საფრთხეს ქართული ჯარისთვის, ჯაშუშები უნდა გამოუშვან ციხიდან, მაგ. როდესაც ვალიევი და კოჩიევი გამოუშვეს 2012 წელს, ესენი არიან ის ადამიანები, რომლებიც მონაწილეობდნენ  გორის ტერაქტის დაგეგმვაში 2005 წელს. მაშინ გარდაიცვალა ჩვენი რამდენიმე თანამოქალაქე და დაშავდა რამდენიმე ადამიანი. გასამართლებულიეს რუსეთის ეფესბეზე მომუშავე ადამიანები გამოუშვეს ციხიდან რაღაცა გაურკვეველი წინაპირობით, ამიტომ მთელი ეს სიტუაცია დაგვირგვინდა ამით. ჩვენ ბევრჯერ გვისაუბრია, როგორც ოპოზიციას, მაგრამ არავის ეჭვი არ ეპარება, რომ ქართველი ჯარისკაცების, მათ შორის იმ ოფიცრების, ვინც იბრძოდნენ და მონაწილეობას იღებდნენ ოპერაციებში 2008 წელს რუსეთის აგრესიის დროს, ამ ადამიანების მონაცემები რატომღაც აღმოჩნდა რუსეთის სპეცსამსახურების ხელში. ცერცვაძის ისტორია ალბათ გახსოვთ. მაშინ გაგვიმართლა, რომ ცერცვაძე აღმოჩნდა უკრაინის ტერიტორიაზე. ცერცვაძე, რომ აღმოჩენილიყო რუსეთისადმი კეთილგანწყობილ რომელიმე ქვეყნის ტერიტორიაზე, რასაკვირველია იგი, როგორც სუშენკო გაქრებოდა ზოგადად რუსულ ციხეში. თქვენ ალბათ კარგად იცნობთ აუდიტის დასკვნას, როდესაც შიხიაშვილმა პირდაპირ 13 000 ვეტერანის სია გადასცა ერთ-ერთ გაურკვეველ, ჰოლანდიაში დარეგისტრირებულ ფირმას და ახლა როდესაც აუდიტის დასკვნა ეძებს ამ ვითომდა ჰოლანდიურ კომპანიას, სინამდვილეში ესენი რუსულ სპეცსამსახურებთან თანამშრომლობენ, ვერ მიაკვლიეს და ტელეფონსაც არავინ არ იღებს, ანუ ჩვენი ოფიცრების მონაცემები საჯაროა რეალურად რუსული სპეცსამსახურებისთვის. ეს კეკლუცობის პოლიტიკა გრძელდება ასევე ფართო პოლიტიკური საერთაშორისო მასშტაბითაც. მაგ. მათ შეიმუშავეს გაურკვეველი აბაშიძე-კარასინის ფორმატი, რომელიც შედეგის მომტანი კი არა, არის პირდაპირ იმის განცხადება, რომ „მე მომწონს კეკლუცი ჩემს ოკუპანტთან“. ასევე მნიშვნელოვანია ის ფაქტი, რომ მთელი 6 წლის მანძილზე და მე ბევრი საერთაშორისო ფორუმის მონაწილე ვყოფილვარ, საქართველოს ოკუპირებული ტერიტორიების საკითხი იჩოჩებდა და რეალურად ახლა აღმოვჩდით სიტუაციაში, როდესაც საქართველოს ხელისუფლება რეალურად აღარც კი იწუხებს იმისთვის თავს, რომ ეს ძალიან მნიშვნელოვანი საკითხი იყოს მუდმივად უკრაინასთან ერთად ყირიმის ოკუპაციის შემდეგ და დონბასზე მომხდარი კონფლიქტის შემდეგ ყურადღების ცენტრში. უკრაინა არის ყურადღების ცენტრში, საქართველოს პრობლემამ გადაიწია. მთელი ეს პოლიტიკა, მთელი რუსული პროპაგანდისტული ინფილტრაცია ხელისუფლების წახალისებით, ასევე ჩვენს სპეცსამსახურებში ინფილტრაცია ზუსტად მათი სპეცსამსახურების საცეცების, მთელი ეს პოლიტიკა დაგვირგვინდა იმით, რომ საქართველოს ხელისუფლება ვერ იცავს თავის მოქალაქეებს. როდესაც რუსთავი 2-ის ჟურნალისტები დამიკავშირდნენ არჩილის გარდაცვალების ფაქტთან, ეს ამბავი საზოგადოებისთვის ცნობილი გახდა სეპარატისტული საინფორმაციო წყაროების მეშვეობით.  რეალურად იმ დღეს, როდესაც დააკავეს პავლიაშვილი, ტატუნაშვილი და აქატაშვილი, იმ დღეს არ აყვირდა საქართველოს ხელისუფლება და არ თქვა, იცით რაა, საერთაშორისო მასშტაბით საინფორმაციო საშუალებებით არ მიმართა საზოგადოებას და რეალურად არ ინება საქართველოს პრემიერ მინისტრმა და მინისტრთა კაბინეტმა, არ ჩავიდა, არ დაელაპარაკა მამას, ჭირისუფლებს, საზოგადოებას, მეზობლებს, იმ ადამიანებს, რომლებსაც აინტერესებდათ ბედი ცხედრის, რომელიც იმდენად ცინიკურად იქცევიან, რომ არ გადმოგვცეს დღემდე. ამიტომ მთელი ეს პერიოდი, უკანასკნელი რამდენიმე წელი „ქართული ოცნების“ ხელისუფლებამ მიაღწია იმას, რომ რუსეთის ფედერაცია ბედავს იმას, რომ არ გვაძლევს ცხედარს ჩვენი ოფიცრის და თანამოქალაქის. ხელისუფლება ვერ იცავს ჩვენს თანამოქალაქეებს, რომლებიც უნდა იყვნენ დაცული და არ ყვირის საერთაშორისო მასტაბით, რომ ის ხელშეკრულება, რომელიც დაიდო და რომელიც უნდა ფუნქციონირებდეს დღემდე და იმაში ჩადებულია მექანიზმები ადამიანის უფლებების დაცვის, უსაფრთხოების ზომების გამკაცრების, არ ყვირიან იმის შესახებ ხმამაღლა, მთელი საერთაშორისო მეგობრობის მასშტაბით, რომ რეალურად ეს არის პრობლემა. თუ საქართველოს ხელისუფლება ამას არ თვლის პრობლემად, მაშინ ჩნდება კითხვა, რა პოლიტიკას აწარმოებს ხელისუფლება და რატომ იმეორებს იმავე გზავნილებს, რომელიც აქვს რუსეთის ფედერაციას ამ საერთაშორისო პოლიტიკაში. 
-ევროპულმა საქართველომ წამოაყენა ე.წ. ოთხოზორიას სიის შექმნის ინიციატივა, მაგრამ თქვენ უარი მიიღეთ ამასთან დაკავშირებით. 
გიორგი კანდელაკი: არ მსმენია ასეთი გამოკვეთილი უარის შესახებ. სამწუხაროდ ჩვენ შეგვიძლია ვუწოდოთ ამას უკვე ქვეყნის შიგნით ოთხოზორია-ტატუნაშვილის სია. ჩვენ უკვე შევიმუშავეთ რეზოლუციის პროექტი, რომელსაც ალბათ ხვალ წარვუდგენთ პარლამენტს. არსი არის ძალიან მარტივი. დღეს არის საერთაშორისო გლობალურ პოლიტიკაში ძალიან კონკრეტული მომენტი. აშშ-მ  სანქციების მესამე პაკეტი შეიყვანა ძალაში რუსეთის წინააღმდეგ და ეს არის პერსონალური სანქციები. ერთია, როდესაც საქმე გვაქვს სანქციებთან რომელიმე ქვეყნის წინააღმდეგ, თუკი ის აღიარებს ოკუპირებულ ტერიტორიებს, მაგრამ ამ შემთხვევაში საუბარია პერსონალურ სანქციებზე. ევროკავშირს აქვს ასევე რამდენიმე პაკეტი პერსონალური სანქციების და ამ მხრივ ეს გამოსაყენებელია. ჩვენ არ შევწყვეტთ ზეწოლას „ქართული ოცნების“ მთავრობაზე, რომ უკრაინასთან ერთად საქართველოს საკითხის აწევა მოხდეს საერთაშორისო დღის წესრიგში და დასავლეთ-რუსეთის ორმხრივ დღის წესრიგში. ეს დღეს ასე არ არის „ქართული ოცნების“ სხვა დანარჩენ პოლიტიკასთან ერთად, მათ შორის არაკომპეტენტური საგარეო პოლიტიკის შედეგად. საქართველოს საკითხი, როცა დასავლეთის და რუსეთის ლიდერები საუბრობენ ერთმანეთში, მაგიდაზე მათ არ უდევთ, ანუ ნატო-რუსეთის კომისიის სხდომა რომ გაიმართა რამდენიმე თვის წინ, საქართველო საერთოდ არ იყო განხილული. როცა დღეს მაგალითად საგარეო საქმეთა მინისტრი ურეკავს გაეროს მდივანს, ოთხოზორიას მკვლელობის შემდეგ ვინმემ დაუშალა, რომ დაერეკა? ამიტომ საუბარია პერსონალურ სანქციებზე. ოთხოზორიას შემთხვევაში ყველა ცნობილია, მაგრამ გარდა ამისა, ამ დანაშაულებთან რაიმე სახით დაკავშირებული პირებიც უნდა შევიყვანოთ ამ სიაში. სია უნდა შეიმუშაოს მთავრობამ და დაამტკიცოს პარლამენტმა. წინასწარ მოვსინჯეთ ჩვენ ასევე ბრიუსელში, ევროპარლამენტში ამ იდეის აქტუალიზაცია და დადებითი რეაქცია იყო. დღეს უნდა გავითვალისწინოთ გლობალური კონტექსტი, რომელიც საქართველოდან მომდინარე ასეთი ინიციატივებისთვის  არის დადებითი. 
-ელოდებით „ქართული ოცნებისგან“ მხარდაჭერას? 
-ჩვენ ყველა ბერკეტს, პირველ რიგში საპარლამენტო ზეწოლას, წნეხს და ყველა ფორმას გამოვიყენებთ იმისთვის, რომ ეს ინიციატივა უარყოფილი არ იყოს. ეს სია არის იმ პირების ჩამონათვალი, რომლებიც არა მხოლოდ უშუალოდ მონაწილეობდნენ დანაშაულში, არამედ რაიმე ფორმით დაკავშირებულნი არიან ამ დანაშაულთან - ე.წ. საოკუპაციო კაგებეს უფროსი, თანამშრომლები და ა.შ. არანაირი დიდი სირთულე არ არის, ისინი შევიდნენ მაგალითად შენგენის შავ სიაში და არავითარ შემთხვევაში მათზე არ მოხდეს ევროკავშირის ვიზის გაცემა, რომ რამდენიმე თვის შემდეგ რომელიმე პიროვნება, რომელსაც კავშირი აქვს ამ დანაშაულთან, არ მოხდეს ისე, რომ წავიდეს მოსკოვში, აიღოს ევროკავშირის ვიზა და მერე ევროკავშირის ტერიტორიაზე შევიდეს. შესაძლებელია ამ პირებისთვის ძალიან გართულება ცხოვრების მაგალითად ისეთ სფეროში, როგორიც არის საბანკო ტრანზაქციები და ფინანსური ტრანზაქციები, სვიფტის საშუალებით საბანკო ტრანზაქციების შეზღუდვა. ძალიან ბევრი პრობლემის შექმნაა შესაძლებელი კონკრეტული პიროვნებებისთვის, ვისაც თუნდაც ირიბი კავშირი აქვთ ამ დანაშაულებებთან. რა თქმა უნდა, ეს არ არის არაფრის გარანტია, მაგრამ ეს იქნება ძალიან სერიოზული შემაკავებელი ფაქტორი მომავალში, რომ ასეთი რაღაცეები არ მოხდეს. ძალიან დიდი ზიანის მომტანი იქნება თავად „ქართული ოცნებისთვის“,  თუკი ამ შეთავაზებას უარყოფენ, რადგან ეს არის კონკრეტული შეთავაზება. ეხლა მინისტრი საუბრობდა, რომ გავააქტიუროთ მექანიზმებიო. ეს არ არის ჰაერზე ლაპარაკი. ეს არის კონკრეტული შეთავაზება, რომელიც გულისმობს კონკრეტულ ნაბიჯებს, რომელიც მოუტანს კონკრეტულ პოლიტიკურ ხეირს ჩვენს ქვეყანას და  შემაკავებელი ფაქტორი იქნება მომავალში. მეორე კომპონენტია საპოლიციო პატრულირების აღდგენა საოკუპაციო ხაზის გასწვრივ. ეს კონკრეტული შემთხვევა ბ-ნი ტატუნაშვილის წინააღმდეგ მოხდა ოკუპირებული ტერიტორიის შიგნით, მაგრამ ოთხოზორიას შემთხვევაში მოხდა არაოკუპირებულ ტერიტორიაზე და 2012 წლის შემდეგ საპოლიციო პატრულირება შესუსტდა. კარალეთის სპეცდანიშნულების რაზმი საერთოდ დაშალეს მათ, ჯერ იარაღი ჩამოართვეს, შემდეგ ბრონიჟილეტები, შემდეგ საერთოდ დაშალეს და ეს არის შედეგი. 
თამარ კორძაია: ვუსმენდი თქვენს სტუმრებს წინა ბლოკში და ყველა ერთხმად ამბობდა, რომ ხელისუფლება ეხლა ყველაფერს აკეთებს და ამ წუთას ხელისუფლებას ვერ დავდააშაულებთ, მაგრამ აქამდე გარკვეული ტიპის ქმედითი ღონისძიებები რომ გაეტარებინა ხელისუფლებას, შესაძლოა აქციები არ გაემართათ იქაურ მცხოვრებლებს. მყისიერი და დროული რეაგირება რომ ქონოდა ხელისუფლებას. ჩვენ მოვუსმინეთ მინისტრს, რომლის უსუსურობითაც ჩვენ დავშინდით, თბილისში მყოფი ადამიანები. მინისტრმა გააკეთა მსგავსი შინაარსის კომენტარი, რუსეთია და რა გავაკეთოთო. როგორი იმედი უნდა ქონდეთ მოქალაქეებს ხელისუფლებისგან დაცვის, ასეთი კომენტარის შემდეგ? და გამოვიდა ის ხალხი და გადაკეტა გზა. თუნდაც ამ ტიპის პროტესტის პრევენცია შეუძლია ხელისუფლებას გააკეთოს. მთელი მთავრობა ჩასულიყო. რატომ არ უნდა ყოფილიყო პრემიერ მინისტრი ჩასული, შს მინისტრი მერე ჩავიდა, რადგან გზა გადაიკეტა და ა.შ. ამის შემდეგ მოახდინა მან რეაქცია ამ ყველაფერზე. როდესაც პრეტენზიები გვაქვს ხელისუფლების მიმართ, რა თქმა უნდა ხელისუფლება არ არის კარგ მდგომარეობაში და დარწმუნებული ვარ, არცერთს არ სურს ასეთ, მისთვის წამგებიან მდგომარეობაში აღმოჩნდეს, მაგრამ ჩვენ ვერ ვხედავთ ძალას, რომლის იმედიც შეიძლება გვქონდეს. ჩვენ ვხედავთ მხოლოდ იმას, რომ ისინი არიან უსუსურები თავიანთ კომენტარებში, თავიანთ რეაქციებში. ამიტომ ლოგიკურია შეკითხვა, რამდენად გამბედავი აღმოჩნდება „ქართული ოცნება“, მიიღოს ასეთი მკაფიო გადაწყვეტილებები და გაიზიაროს ოპოზიციის წინადადებები ქმედითი ღონისძიებების შესახებ. როდესაც ჩვენ ვხედავთ ასეთ დამფრთხალ განცხადებებს მომხდარ ფაქტთან დაკავშირებით, ამ დროს მოქალაქეებს აღარ გვაქვს განცდა, რომ ვიღაც დაგვიცავს. არ არის საუბარი იმაზე, რომ საოკუპაციო ხაზთან მოქალაქეები არ არიან დაცულები და ადამიანის უფლებები ირღვევა. ყველა კონფლიქტურ რეგიონში არის ეს პრობლემა, მაგრამ ჩვენ ვერ ვხედავთ მთლიან, თანმიმდევრულ პოლიტიკას ამ პროცესის გაუმჯობესებასთან დაკავშირებით. ჩვენ ეხლა ვართ ძალიან მძიმე მდგომარეობაში იმ თვალსაზრისით, რომ ხელისუფლებამ თავისი ე.წ. საკონსტიტუციო რეფორმებით მთლიანად ჩამოშალა ქვეყნის უსაფრთხოების სისტემა. ჩვენ წესიერად არ ვიცით, რომელი უწყება რაზეა პასუხისმგებელი, რადგან უშიშროების საბჭო ცოტა ხანში მუშაობას შეწყვეტს საერთოდ, არც იკრიბება და საერთოდ არ ვიცით, რა ხდება ამ მიმართულებით, უსაფრთხოების სამსახურის უფლებამოსილებები ამ მასშტაბის არ არის, ანუ ორგანო, რომელიც ამ თვალსაზრისით იმსჯელებს... სახელმწიფო მინისტრი ვერაფერს ვერ გახდება აქ, ქ-ნი ქეთევანი მართლა ვერაფერს გახდება მარტო, რადგან არც მანდატი აქვს მსგავსი და არც შესაძლებლობები თავისი სამინისტროს პირობებში. 
გიორგი კანდელაკი: და არც პოლიტიკური წონა.
თამარ კორძაია: განგაშის ზარებს უნდა რეკავდნენ ახლა ჩვენი ხელისუფლების წარმომადგენლები, მაგრამ ჩვენ ამაზე არავინ არ გველაპარაკება. ამიტომაც არის იმედგაცრუებული ის დაზარალებული ოჯახი, ამიტომაც არის, ხალხი ქუჩაში რომ გამოვიდა, იმიტომ, რომ ჩვენ ვერ ვხედავთ ნათელ მომავალს. არაფერს არ გვეუბნება ქმედითს ხელისუფლება, კონკრეტულად რა ნაბიჯებს დგამენ, ვისთან მიდიან, ვის ხვდებიან. სადღაც განცხადება გააკეთეს, კი ბატონო, მაგრამ მეტია გასაკეთებელი. როგორ შეიძლება, ასეთ ვითარებაში სულ მცირე მთავრობის სხდომა არ მოიწვიო, თუნდაც დახურულ ფორმატში, იქ რაღაცაზე არ იმსჯელო და არ უთხრა შენს მოქალაქეებს, რა მიმართულებით მიდიხარ? 
გიორგი კანდელაკი: დღეს საქართველოს პრემიერ მინისტრი, რომელიც თეორიულად პირველი პირია გადაწყვეტილების მიღების თვალსაზრისით, გიორგი კვირიკაშვილი მინიმალურადაც კი ვერ ასრულებს თავის მოვალეობას. პარლამენტში არ დადის, დეპუტატების კითხვებს რომ პასუხი გასცეს, არადა იდეაში ჩვენ ფორმალურად საპარლამენტო რესპუბლიკა ვართ. არ უნდა დაგვავიწყდეს გლობალური კონტექსტი. დღეს აღარ არის 2009-2010 წელი. დღეს ცივილიზებული სამყარო რუსეთს აღარ განიხილავს პარტნიორად, არამედ რუსეთს განიხილავს ძალიან დიდ პრობლემად. პრინციპულად შეცვლილია და ეს პროცესი ღრმავდება და უფრო და უფრო შორს მიდის. ჩვენ ეხლა არა მხოლოდ იმაზე უნდა ვსაუბრობდეთ, როგორ მოვახდინოთ რეაგირება ამ კონკრეტულ რამდენიმე ტრაგედიაზე და რამდენიმე მკვლელობაზე, რაც ჩაიდინა საოკუპაციო რეჟიმმა, არამედ ჩვენ უნდა ვსაუბრობდეთ ბევრად უფრო დიდ რაღაცეებზე. ჩვენ უნდა ვსაუბრობდეთ იმაზე, რა უნდა გააკეთოს საქართველომ, რომ რუსეთის ჯარების საქართველოდან გაყვანის საკითხი მოხვდეს დიდი მსოფლიო პოლიტიკის დღის წესრიგში. ესეც შესძლებელია დღეს, ისე იცვლება საერთაშორისო პოლიტიკური კონიუნქტურა და ამისი მინიმალური ამბიციაც კი არ აქვს „ქართული ოცნების“ მთავრობას, რომ საქართველოდან რუსეთის ჯარების გაყვანის, საქართველოს ტერიტორიული მთლიანობის აღდგენის, დევნილთა საკუთარ სახლებში დაბრუნების საკითხი მოხვდეს მსოფლიო პოლიტიკურ დღის წესრიგში. ეს ბევრად უფრო ძნელი იყო რამდენიმე წლის წინ და  ეს დღეს შესაძლებელია მათ შორის უკრაინაში და სირიაში რუსეთის საქციელის გამო, მათ შორის დასავლეთის ქვეყნების შიდა პოლიტიკურ პროცესებში რუსეთის ძალიან უხეში ჩარევის გამო. რადიკალურად შეიცვალა დამოკიდებულება რუსეთის მიმართ და ეს ცვლილება კიდევ გრძელდება. ეს დანაშაულზე მეტია. ეს არის შეცდომა, ეს არის გაშვება ისტორიული ფანჯრისა, რომელიც ჩვენს წინაშე იხსნება. ფაქტია, რომ ასეთ კრიტიკულ მომენტში, როცა გვიკლავენ მოქალაქეებს, როცა ჩვენს წინაშე დგება შესაძლებლობების მთელი კასკადი, რომელიც შეიძლება ჩვენ ჩვენი ქვეყნის მომავლისთვის და დიდი მიზნების მისაღწევად გამოვიყენოთ, ასეთ სიტუაციაში ქვეყნის პრემიერი სად არის? გასაგებია, რომ მის ხელში არ არის ძალაუფლება, მაგრამ ფორმალურად ხომ ის არის პრემიერ მინისტრი. პარლამენტში მოსვლასაც კი არ კადრულობს, რომ 1-2 კითხვას გასცეს პასუხი. 
ხატია დეკანოიძე: თუ გახსოვთ, რამდენი ხანი დასჭირდა საქართველოს ხელისუფლებას, რომ ინტერპოლის რომელიმე ცირკულარზე, პირველ რიგში წითელზე, რადგან მკვლელობში ეჭვმიტანილი იყო, დაეყენებინა ის ადამიანი, რომელმაც ოთხოზორია მოკლა? ამაზე იყო საზოგადოების, ოპოზიციის მხრიდან დიდი ზეწოლა, ყველა ამაზე საუბრობდა, მაგრამ ამას დასჭირდა ძალიან დიდი დრო. არადა ეს მარტივად დასასაბუთებელი იყო მათ შორის ინტერპოლის პროტოკოლის მიხედვით. ყველა ეს საკითხი არის სინთეზი იმისა, რაზეც ჩვენ გაფრთხილებას ვიღებთ საერთაშორისო პარტნიორებისგან - რამდენიმე დღის წინ იყო აშშ-ს ელჩის განცხადება, მაგ. ხშირად ეუბნებიან ხელისუფლებას, რომ თქვენ გაარკვიეთ თქვენი გზავნილები და ორიენტირი, სად ხართ რეალურად, რა გზავნილები გჭირდებათ საერთაშორისო თანამეგობრობისგან, თქვენ ჩამოყალიბდით და იმის მიხედვით დაგეხმარებით ჩვენ.  სამწუხაროდ, გადღაბნილია ეს გზავნილები ჩვენი ხელისუფლებისაგან. ამაზე ჩვენ ყველა ვსაუბრობთ და ისინი ამას ყურად არ იღებენ. 

